ԱՄՓՈՓԱԹԵՐԹ
«ԶԲՈՍԱՇՐՋՈՒԹՅԱՆ ՄԱՍԻՆ», «ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ԳՈՐԾՈՒՆԵՈՒԹՅԱՆ ԻՐԱԿԱՆԱՑՄԱՆ ԾԱՆՈՒՑՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ», «ՀԱՅԱՏԱՆԻ ՀԱՆՐԱՊԵՏՈՒԹՅՈՒՆՈՒՄ ՍՏՈՒԳՈՒՄՆԵՐԻ ԿԱԶՄԱԿԵՐՊՄԱՆ ՄԱՍԻՆ» ՀՀ ՕՐԵՆՔՆԵՐԻ ՆԱԽԱԳԾԵՐԻ 
	 1. ՀՀ կրթության, գիտության, մշակույթի և սպորտի նախարարություն
	24.08.2022թ.

	
	N 01/12.1/20279-2022

	«Զբոսաշրջության մասին» օրենքի նախագծի վերաբերյալ ներկայացնում ենք հետևյալ դիտողությունները՝
•	Նախագծի 3-րդ հոդվածի 18-րդ կետում «պետական» բառից հետո անհրաժեշտ է լրացնել «կառավարման» բառը,
•	նույն կետում հստակեցման կարիք ունեն «զբոսաշրջային արդյունք» և «կազմակերպչական ծառայություններ» հասկացությունները,
•	հստակեցման և խմբագրման կարիք ունի 8-րդ հոդվածի 2-րդ կետը՝ հաշվի առնելով «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» և «Ոչ նյութական մշակութային ժառանգության մասին» օրենքները, ինչպես նաև ՅՈՒՆԵՍԿՕ-ի 1972 ու 2003 թվականների կոնվենցիաները։
 Միաժամանակ տեղեկացնում ենք, որ նախարարությունը «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին», «Գործունեության իրականացման ծանուցման մասին» Հայաստանի Հանրապետության օրենքում լրացումներ կատարելու մասին», «Պետական տուրքի մասին» Հայաստանի Հանրապետության օրենքում փոփոխություն կատարելու մասին», «Հայաստանի Հանրապետությունում ստուգումների կազմակերպման և անցկացման մասին» Հայաստանի Հանրապետության օրենքում լրացումներ կատարելու մասին» ՀՀ օրենքների նախագծերի փաթեթի վերաբերյալ առաջարկություններ և դիտողություններ չունի:

	

Ընդունվել է

Ընդունվել է

Ընդունվել է

	 2. ՀՀ աշխատանքի և սոցիալական հարցերի նախարարություն
	02.09.2022թ.

	
	N ՄՆ/ԳԽ-2/22739-2022

	Ուսումնասիրելով «Զբոսաշրջության մասին», «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին», «Գործունեության իրականացման ծանուցման մասին» Հայաստանի Հանրապետության օրենքում լրացումներ կատարելու մասին», «Պետական տուրքի մասին» Հայաստանի Հանրապետության օրենքում փոփոխություն կատարելու մասին», «Հայաստանի Հանրապետությունում ստուգումների կազմակերպման և անցկացման մասին» Հայաստանի Հանրապետության օրենքում լրացումներ կատարելու մասին» ՀՀ օրենքների նախագծերի (այսուհետ՝ Նախագծեր) փաթեթը առաջարկում եմ․
«Զբոսաշրջության մասին» ՀՀ օրենքի նախագծի 4-րդ հոդվածի 2-րդ մասի 1-ին ենթակետում «պատշաճ» բառը փոխարինել «արժանապատիվ» բառով, ինչպես նաև 19-րդ հոդվածի 1-ին կետի 8-րդ ենթակետում «Պատասխանատու անձանց» բառերը փոխարինել «Ծնողի կամ օրինական ներկայացուցչի» բառերով։
Միաժամանակ հայտնում եմ, որ փաթեթով ներկայացված այլ Նախագծերի  վերաբերյալ առաջարկություններ և դիտողություններ չկան։

	 




Ընդունվել է




	3. ՀՀ տարածքային կառավարման և ենթակառուցվածքների նախարարություն
	30.08.2022թ.

	
	N ԳՍ/14.1/22942-2022

	ԱՌԱՋԱՐԿՈՒԹՅՈՒՆՆԵՐ
«Զբոսաշրջության մասին» օրենքի նախագի վերաբերյալ
1. «Զբոսաշրջության մասին» օրենքի նախագծում առաջարկում ենք սահմանել զբոսաշրջության ոլորտի քաղաքականության մշակման, հաստատման և իրականացման վերաբերյալ դրույթներ, նշելով դրանց պատասխանատուներին:


1. Նախագծի 3-րդ հոդվածի 1-ին մասի 20-րդ կետում «զբոսաշրջային ավտոբուս» հասկացության մեջ «ունեցող» բառից առաջ լրացնել «և զբոսաշրջային ավտոբուսի որակավորում» բառերը, քանի որ «ավտոբուս» հասկացությունն արդեն իսկ սահմանված է «Ավտոմոբիլային տրանսպորտի մասին» ՀՀ օրենքով, իսկ զբոսաշրջային ավտոբուսը պետք է տարանջատվի համապատասխան որակաորման կարգ ունենալու պայմանով։



1. 5-րդ հոդվածի 1-ին մասի 9-րդ կետը հանել, քանի որ միջազգային պայմանագրերի կնքման գործընթացը կարգավորվում է «Միջազգային պայմանագրերի մասին» օրենքով։






1. 6-րդ հոդվածի 2-րդ մասի 1-ին կետը շարադրել հետևյալ խմբագրությամբ» մշակում է առաջարկություններ զբոսաշրջության  զարգացման  վերաբերյալ»։


1. 9-րդ հոդվածի 1-ին մասի 6-րդ կետը շարադրել հետևյալ խմբագրությամբ․ «զբոսաշրջային ավտոբուսով ուղևորափոխադրման ծառայություն մատուցող»։





1. 11-րդ հոդվածով սահմանվող հասկացությունները ներառել 3-րդ հոդվածի 1-ին մասում, իսկ 11-րդ հոդվածը հանել։









1. 21-րդ հոդվածի՝
1. 1-ին մասը շարադրել հետևյալ նոր խմբագրությամբ․ «Հայաստանի Հանրապետությունում հաշվառված ավտոբուսների զբոսաշրջային ավտոբուսների որակավորման գործընթացն իրականացվում է կամավորության սկզբունքով, որի արդյունքում տրվում է Հայաստանի Հանրապետության կառավարության հաստատած ձևի վկայական:»։
1. 3-րդ մասը հանել 
1. զբոսաշրջային ավտոբուսների որակավորում տրվում է Հայաստանի Հանրապետության կառավարության որոշմամբ հաստատված պահանջներին բավարարող ավտոբուսներին։

1. 22-րդ հոդվածի 1-ին մասում հանել «հաշվառված» բառը, իսկ «սեփական նախաձեռնությամբ՝ Զբոսաշրջության կոմիտեի համաձայնությամբ:» բառերը խմբագրել հետևյալ կերպ «համաձայնեցնելով Զբոսաշրջության կոմիտեի հետ»։
1. Նախագծի 22-րդ հոդվածի 1-ին մասի համաձայն՝  Հայաստանի Հանրապետության համայնքների ղեկավարները հաշվառված զբոսաշրջային ավտոբուսների համար սահմանում և տրամադրում են հատուկ անվճար կայանման և կանգառի վայրեր` սեփական նախաձեռնությամբ՝ Զբոսաշրջության կոմիտեի համաձայնությամբ: Սույն հոդվածի 1-ին մասով նախատեսված կայանման և կանգառի վայրերը նշվում են Հայաստանի Հանրապետության կառավարության հաստատած սպասարկման նշաններով: Առաջարկում ենք հստակ նշել, որ համայնքի ղեկավարները սահմանում և տրամադրում են հատուկ անվճար կայանման և կանգառի վայրերը համապատասխան համայնքի վարչական սահմաններում։ Միաժամանակ, համայնքի ղեկավարը թեև կարող է սեփական նախաձեռնությամբ սահմանել կայանման և կանգառի վայրեր, սակայն նույնը չենք կարող ասել տրամադրման մասով, քանի որ տրամադրման դեպքում անհրաժեշտ է նաև սուբյեկտի համապատասխան դիմումը, ուստի նշված կարգավորումը խմբագրման կարիք ունի։ Առաջարկում ենք նաև կայանման և կանգառի վայրերի սահմանումը համաձայնեցվի նաև Ոստիկանության հետ, քանի որ կայանման և կանգառի վայրերը նախատեսվում է նշել Հայաստանի Հանրապետության կառավարության հաստատած սպասարկման նշաններով։
1. Հստակեցման կարիք ունի նաև <հատուկ անվճար կայանման և կանգառի վայր> հասկացությունը, մասնավորապես ինչով է պայմանավորված դրանց հատուկ բնույթը։
«Վարչական իրավախախտումների վերաբերյալ օրենսգրքում լրացումներ կատարելու մասին» օրենքի նախագծի վերաբերյալ
1. Նախագծով լրացվող 171․12-րդ հոդվածը համապատասխանեցնել օրենսգրքով կիրառվող կարգավորումներին՝ մասնավորապես վարչական իրավախախտումները ներկայացնել ոչ թե այլ օրենքներին հղումների տեսքով, այլ կատարված իրավախախտման հստակ պարզաբանմամբ։

«Գործունեության իրականացման ծանուցման մասին» օրենքում լրացումներ կատարելու մասին» օրենքի նախագծի վերաբերյալ

1. Վերնագրից հանել «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ» բառերը։


1. 3-րդ հոդվածի աղյուսակի 6-րդ կետը շարադրել «զբոսաշրջային ավտոբուսով ուղևորափոխադրման ծառայության մատուցման գործունեություն» բովանդակությամբ։



«Պետական տուրքի մասին» օրենքում փոփոխություն կատարելու մասին» օրենքի նախագծի վերաբերյալ
1. Վերնագրում և 1-ին հոդվածում հանել «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ» բառերը։

«Հայաստանի Հանրապետությունում ստուգումների կազմակերպման և անցկացման մասին» Հայաստանի Հանրապետության օրենքում լրացումներ կատարելու մասին» օրենքի նախագծի վերաբերյալ

1. Վերնագրում և 1-ին հոդվածում հանել « ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ» բառերը։
Միաժամանակ, հաշվի առնելով, որ ավտոմոբիլային տրանսպորտով ուղևորափոխադրումների տեսակները սահմանված են «Ավտոմոբիլային տրանսպորտի մասին» օրենքի 9-րդ հոդվածի 1-ին մասով,  առաջարկում ենք համապատասխան փոփոխություն կատարել նաև նշված օրենքի 9-րդ հոդվածի 1-ին մասի «ա» կետում, որպես փոխադրման տեսակ սահմանելով զբոսաշրջային փոխադրումները։
	Ընդունվել է ի գիտություն, սակայն 
«Կառավարության կառուցվածքի և գործունեության մասին» ՀՀ օրենքում նշված է՝ որ մարմինն է համարվում զբոսաշրջության ոլորտում ՀՀ կառավարության քաղաքականության մշակման և իրականացման պատասխանատու։


Ընդունվել է



Ընդունվել է ի գիտություն։
Հարցը քննարկվել է ՀՀ արտաքին գործերի նախարարության ներկայացուցիչների հետ, որոնց կողմից հստակեցվել է, որ «Միջազգային պայմանագրերի մասին» օրենքում պայմանագրերի կնքման գործընթացը կարգավորված չէ ըստ ոլորտների։ ՀԱշվի առնելով, որ «Զբոսաշրջության մասին» ՀՀ օրենքի նախագծի 5-րդ հոդվածի 1-ին մասի 9-րդ կետը չի հակասում այլ օրենքների դրույթներին և սահմանում է կառավարության լիազորություններից մեկը՝ կետի առկայությունը անհրաժեշտ է։

Ընդունվել է 




Ընդունվել է 



Ընդունվել է ի գիտություն, սակայն, կատարված փոփոխության համաձայն, 
11-րդ հոդվածով սահմանված են հյուրանոցային տնտեսության օբյեկտների նկատմամբ նվազագույն պահանջները՝ ըստ տեսակների։
Բացի այդ՝ առաջարկն ընդունելու դեպքում խախտվում է նախագծի կառուցվածքը:


Ընդունվել է ի գիտություն, սակայն հաշվի առնելով այն հանգամանքը, որ  նախագծում կատարված փոփոխության համաձայն այլևս զբոսաշրջային ավտոբուսի հաշվառում չի նախատեսվում՝ նպատակահարմար ենք գտնում կիրառել գործող ձևակերպումը։ 


Ընդունվել է



Ընդունվել է












Ընդունվել է




Ընդունվել է




Ընդունվել է
Ընդունվել է ի գիտություն, սակայն, նախագծում կատարված փոփոխության համաձայն, զբոսաշրջային ավտոբուսի գործունեությունը չի նախատեսվում ծանուցման ենթակա դարձնել, ուստի, «Գործունեության իրականացման ծանուցման մասին» օրենքից դուրս է եկել։ 


Ընդունվել է





Ընդունվել է


Ընդունվել է




	4. ՀՀ առողջապահության նախարարություն
	26.08.2022թ.

	
	N ԱԱ/11.1/20773-2022

	Ի պատասխան Ձեր` 2022 թվականի օգոստոսի 22-ի թիվ 01/13605-2022 գրության, ուսումնասիրելով «Զբոսաշրջության մասին», «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին», «Գործունեության իրականացման ծանուցման մասին» Հայաստանի Հանրապետության օրենքում լրացումներ կատարելու մասին», «Պետական տուրքի մասին» Հայաստանի Հանրապետության օրենքում փոփոխություն կատարելու մասին», «Հայատանի Հանրապետությունում ստուգումների կազմակերպման մասին» օրենքների նախագծերը, ներկայացնում եմ հետևյալ առաջարկությունները.
1.	«Զբոսաշրջության մասին» օրենքի  նախագծի 3-րդ հոդվածի 1-ին կետի 18-րդ ենթակետում «նվաճումների» բառից հետո անհրաժեշտ է լրացնել «, վարակիչ հիվանդությունների, առողջության սպառնալիքների և դրանց կանխարգելման, ինչպես նաև առողջության հետ կապված սահմանափակումների և պահանջների» բառերը։
Նախագծում ընդգրկել դրույթներ` զբոսաշրջային գործունեություն ծավալող, իրականացնողների կողմից զբոսաշրջիկների շրջանում վարակիչ հիվանդության կասկածով անձանց հայտնաբերելիս դեպքի մասին լիազոր մարմնին տեղեկացնելու վերաբերյալ՝ հաշվի առնելով «Հայաստանի Հանրապետության բնակչության սանիտարահամաճարակային անվտանգության ապահովման մասին» օրենքի 20.1-ին հոդվածի 2-րդ մասի 6-րդ կետով սահմանված պահանջը:

	











Ընդունվել է






Ընդունվել է

	5. ՀՀ արտակարգ իրավիճակների նախարարություն
	31.08.2022թ.

	
	N 01/01.1/5897-2022

	Արտակարգ իրավիճակների նախարարությունը «Զբոսաշրջության մասին», «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին», «Գործունեության իրականացման ծանուցման մասին» Հայաստանի Հանրապետության օրենքում լրացումներ կատարելու մասին», «Պետական տուրքի մասին» Հայաստանի Հանրապետության օրենքում փոփոխություն կատարելու մասին», «Հայաստանի Հանրապետությունում ստուգումների կազմակերպման և անցկացման մասին» Հայաստանի Հանրապետության օրենքում լրացումներ կատարելու մասին» ՀՀ օրենքների նախագծերի փաթեթի վերաբերյալ առաջարկություններ և դիտողություններ չունի:
	

	6. ՀՀ արտաքին գործերի նախարարություն
	06.09.2022թ.

	
	N 1111/39411-22

	Ուսումնասիրելով «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին», «Գործունեության իրականացման ծանուցման մասին» Հայաստանի Հանրապետության օրենքում լրացումներ կատարելու մասին», «Պետական տուրքի մասին» Հայաստանի Հանրապետության օրենքում փոփոխություն կատարելու մասին», «Հայաստանի Հանրապետությունում ստուգումների կազմակերպման և անցկացման մասին» Հայաստանի Հանրապետության օրենքում լրացումներ կատարելու մասին» ՀՀ օրենքների նախագծերը՝ հայտնում ենք, որ վերջիններիս վերաբերյալ դիտողություններ և առաջարկություններ չկան։
	Միևնույն ժամանակ ներկայացնում ենք ԱԳ նախարարության նկատառումները 
«Զբոսաշրջության մասին» ՀՀ օրենքի նախագծի (այսուհետ՝ Նախագիծ) վերաբերյալ.
· Առաջարկում ենք Նախագծի 2-րդ հոդվածի 1-ին մասում «սույն օրենքով» բառերից հետո ավելացնել «միջազգային պայմանագրերով» բառերը։
· Նախագծի 3-րդ հոդվածի 1-ին մասի 2-րդ կետով «զբոսաշրջիկ» հասկացությունը մեկնաբանվում է որպես այցելու, որը ճանապարհորդելիս ժամանման վայրում (երկրում) անցկացնում է առնվազն մեկ գիշերակաց: Սակայն նշված չէ, թե ինչ կարգավիճակ են ունենալու այն զբոսաշրջիկները, ովքեր ՀՀ-ում անցկացնելու են մինչև 1 օր՝ առանց գիշերակացի։
· 13-րդ կետում և ամբողջ Նախագծում «տուր» բառը առաջարկում ենք փոխարինել «շրջագայություն» բառով։

	-	14-րդ և 15-րդ կետերում «զբոսաշրջային արդյունք» հասկացությունը անհասկանալի ձևակերպում է։

	-	16-րդ կետում «զբոսաշրջային գործակալ» բառերից առաջ առաջարկում ենք ավելացնել «համապատասխան լիցենզիա ստացած», իսկ «մատուցումը» բառից հետո ավելացնել «՝ օրենքով սահմանված կարգով» բառերը։


	- 20-րդ կետում «ավտոմոբիլ» բառը առաջարկում ենք փոխարինել «ավտոտրանսպորտային միջոց» բառերով։
	- 25-րդ կետում անհրաժեշտ է հանել «առաջնահերթ զարգացման ենթակա» բառերը, քանի որ չկան առաջնահերթությունը որոշող չափանիշներ։
· 4-րդ հոդվածով նախատեսված՝ զբոսաշրջության ոլորտում պետական քաղաքականության սկզբունքները և նպատակը առաջարկում ենք դիտարկել որպես երկու առանձին հոդվածներ։
· 3-րդ մասի 1-ին կետի «բ» ենթակետում «զբոսաշրջությունից ստացվող եկամտի ավելացմամբ» բառերը փոխարինել «զբոսաշրջության արդյունքում ձևավորվող» բառերով։

· 5-րդ հոդվածի 1-ին մասի 2-րդ ենթակետում «հայտարարում է» բառը առաջարկում ենք փոխարինել «հիմնում է» բառով։
·  4-րդ ենթակետւմ «ավտոբուսների» բառը առաջարկում ենք փոխարինել «ավտոտրանսպորտային միջոցների» բառերով, իսկ «կարգերն ու» բառերից հետո ավելացնել «գրանցման» բառը։



· 5-րդ հոդվածի 1-ին մասի 6-րդ ենթակետում առաջարկում ենք հանել «այցելուների անվտանգության» բառերը՝ հաշվի առնելով, որ «անվտանգության» երաշխիքները տարածվում են ՀՀ-ում գտնվող ցանկացած անձի վրա։



· 6-րդ հոդվածի 2րդ մասի 4-րդ ենթակետում նշված «շահառու» եզրույթի բացատրությունը առաջարկում ենք ներառել Նախագծի 3-րդ հոդվածում՝ հաշվի առնելով «Նորմատիվ իրավական ակտերի մասին» ՀՀ օրենքի 15-րդ հոդվածի 3-րդ մասի պահանջը, համաձայն որի՝ եթե նորմատիվ իրավական ակտում օգտագործվում են նոր կամ բազմիմաստ կամ այնպիսի հասկացություններ կամ տերմիններ, որոնք առանց պարզաբանման միանշանակ չեն ընկալվում, կամ այլ նորմատիվ ակտով տրված է այդ հասկացությունների կամ տերմինների այլ սահմանում, ապա տվյալ ակտով տրվում են այդ ակտի էությունից բխող դրանց սահմանումները: Սահմանումները պետք է լինեն այնպիսին, որ ապահովեն դրանց միատեսակ ու միանշանակ ընկալումն ու կիրառումը:
· 2-րդ մասի 4-րդ ենթակետով սահմանվում է, որ Կոմիտեն իրականացնում է զբոսաշրջության ոլորտում միջազգային համագործակցություն, մշակում և քննարկմանն է ներկայացնում առաջարկություններ։ Նշված ձևակերպումից անհասկանալի է՝ թե Կոմիտեն ում քննարմանն է ներկայացնելու առաջարկությունները։ 

· 2-րդ մասի 10-րդ ենթակետում «որակավորման» բառից հետո առաջարկում ենք ավելացնել «-շնորհման» բառը։

· 24-րդ ենթակետում «կնքված» բառից հետո ավելացնել «միջազգային» բառը։
· 30-րդ ենթակետում «լիազորորություններ» բառը փոխարինել «գործողություններ» բառով։
· 7-րդ և 8-րդ հոդվածների 1-ին մասում «հաստատված» բառը փոխարինել «սահմանված» բառով։




· 8-րդ հոդվածի 4-րդ մասում ավելորդ է նշել, որ զբոսաշրջային ծառայություններ մատուցողները և նրանց գործունեությունները պետք է համապատասխանեն Հայաստանի Հանրապետության օրենսդրությանը, հետևաբար, առաջարկում ենք հանել 4-րդ մասը։ 
· Հյուրանոցային ծառայությունների հետ կապված հարաբերությունները առաջարկում ենք կարգավորել առանձին իրավական ակտով՝ հաշվի առնելով «Նորմատիվ իրավական ակտերի մասին» ՀՀ օրենքի 9-րդ հոդվածի 1-րդ մասի պահանջը, համաձայն որի՝ նորմատիվ իրավական ակտի կարգավորումը չպետք է դուրս գա իր առարկայի շրջանակներից:


















· Առաջարկում ենք հանել 25-րդ հոդվածի 1-ին մասը, հաշվի առնելով որ անձի անձնական անվտանգության, կյանքի, առողջության, սպառողի և գույքի պաշտպանությունը արդեն իսկ երաշխավորված է պետության հիմնական օրենքով՝ ՀՀ Սահմանադրությամբ։
		Նույն նկատառումը վերաբերում է 25-րդ հոդվածի 4-րդ և 26-րդ հոդվածի 2-րդ մասերին։

	

















Ընդունվել է


Ընդունվել է




Ընդունվել է 



Ընդունվել է։ 

Ընդունվել է ի գիտություն, սակայն օրենքում զբոսաշրջային գործակալի համար լիցենզավորում նախատեսված չէ, իսկ «մատուցումը» բառ չկա նշված սահմանման մեջ։



Ընդունվել է

Ընդունվել է


Ընդունվել է


Ընդունվել է



Ընդունվել է։ 

Ընդունվել է ի գիտություն, սակայն նախագծում կատարված փոփոխության համաձայն որակավորվելու է միայն զբոսաշրջային ավտոբուսը, իսկ գրանցում կամ հաշվառում այլևս նախատեսված չէ։

Ընդունվել է մասամբ։
Աշխատանքային կարգով քննարկվել է ՀՀ արտաքին գործերի նախարարության ներկայացուցիչների հետ, որի համաձայն՝ կատարվել է համապատասխան փոփոխությունը։ 




Ընդունվել է (շահառու եզրույթը հանվել է)











Ընդունվել է։ 




Ընդունվել է


Ընդունվել է

Ընդունվել է

Ընդունվել է մասամբ։ 7-րդ հոդվածում կատարվել է առաջարկված փոփոխությունը, իսկ 8-րդ հոդվածի (կատարված փոփոխության համաձայն՝ 9-րդ հոդվածի) 1-ին մասը համաձայնեցվել է Կոմիտեի լիազորությունների համապատասխան դրույթին։

Ընդունվել է


Չի ընդունվել։
Հյուրանոցային ծառայությունների հետ կապված հարաբերությունները «Զբոսաշրջության մասին» ՀՀ օրենքի կարգավորման առարկայի շրջանակում են՝ հաշվի առնելով, որ հյուրանոցային ծառայությունները կազմում են քաղաքացիների հանգստի և ճանապարհորդության իրավունքների իրացման և այդ իրավունքների պաշտպանության հետ կապված հարաբերությունների մի մասը։ Հյուրանոցային ծառայությունների կարգավորումը անմիջականորեն կապված է Հայաստանի՝ որպես բարենպաստ զբոսաշրջային երկրի թե´ նկարագրի (կապված ծառայությունների որակի հետ), թե´ թողունակության հնարավորությունների հետ։  Միաժամանակ, հյուրանոցային ծառայությունների և դրանց հետ կապված հարաբերությունների կարգավորումները բխում են օրենքով սահմանված պետական քաղաքականության սկզբունքներից և նպատակից։

Ընդունվել է մասամբ։ 
Կատարվել է հնարավոր փոփոխությունը, բայց
անձի անվտանգության, սպառողի իրավունքի պաշտպանության, առողջության և այլ հարցերը վերաբերում են ոչ միայն ՀՀ տարածքում ներգնա և ներքին զբոսաշրջիկներին, այլև արտագնա զբոսաշրջիկներին։ 
Անհրաժեշտ է զբոսաշրջության ոլորտի օրենսդրությամբ ևս սահմանել զբոսաշրջիկի իրավունքները։ 

	7․ Երևանի քաղաքապետարան
	N 01/84528-22

	
	08․09․2022թ․

	Ի պատասխան Ձեր՝ 2022 թվականի օգոստոսի 22-ի թիվ 01/13605-2022 գրության՝ հայտնում ենք, որ «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն և լրացումներ կատարելու մասին», ««Գործունեության իրականացման ծանուցման մասին» Հայաստանի Հանրապետության օրենքում լրացումներ կատարելու մասին», ««Պետական տուրքի մասին» Հայաստանի Հանրապետության օրենքում փոփոխություն կատարելու մասին», ««Հայաստանի Հանրապետությունում ստուգումների կազմակերպման և անցկացման մասին» Հայաստանի Հանրապետության օրենքում լրացումներ կատարելու մասին» օրենքների նախագծերի վերաբերյալ դիտողություններ և առաջարկություններ չունենք:
Միևնույն ժամանակ, առաջարկում ենք «Զբոսաշրջության մասին» օրենքի նախագծի     22-րդ հոդվածի 1-ին մասը շարադրել հետևյալ խմբագրությամբ.
«1. Հայաստանի Հանրապետության  համայնքների (բացառությամբ Երևան քաղաքի) ղեկավարները հաշվառված զբոսաշրջային ավտոբուսների համար սահմանում և տրամադրում են հատուկ անվճար կայանման և կանգառի վայրեր՝ սեփական նախաձեռնությամբ՝ Զբոսաշրջության կոմիտեի համաձայնությամբ (Երևան քաղաքում՝ ՀՀ ոստիկանության հետ համատեղ ուսումնասիրության և համաձայնության արդյունքում` Զբոսաշրջության կոմիտեի համաձայնությամբ):»:

	








Չի ընդունվել։ 
Զբոսաշրջային ավտոբուսների կայանման և կանգառի խնդիրը առավել շատ արտահայտված է Երևան քաղաքում։ Խնդրին լուծում պետք է տրվի օրենսդրական կարգավորմամբ։

	8․ ՀՀ բարձր տեխնոլոգիական արդյունաբերության նախարարություն
	N 01/17․2/7336-2022

	
	08․09․2022թ․

	Ի պատասխան Ձեր՝ 2022 թվականի օգոստոսի 22-ի թիվ 01/13605-2022 գրության՝ «Զբոսաշրջության մասին», «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն և լրացումներ կատարելու մասին», «Գործունեության իրականացման ծանուցման մասին» օրենքում լրացումներ կատարելու մասին», «Պետական տուրքի մասին» օրենքում փոփոխություն կատարելու մասին», «Հայաստանի Հանրապետությունում ստուգումների կազմակերպման և անցկացման մասին» օրենքում լրացումներ կատարելու մասին» օրենքների նախագծերի վերաբերյալ հայտնում ենք հետևյալը.
0. «Զբոսաշրջության մասին» օրենքի նախագծի (այսուհետ՝ Նախագիծ) 2-րդ հոդվածի 2-րդ մասում «միջազգային» բառից առաջ առաջարկում ենք լրացնել «վավերացված» բառը:










2. Նախագծի 5-րդ հոդվածի 1-ին մասի 2-րդ կետում «Հայաստանի Հանրապետության կառավարության սահմանած դեպքերում» բառերն անհրաժեշտ է հանել՝ նկատի ունենալով, որ հիշյալ հոդվածով, ըստ էության, սահմանվում են Կառավարության լիազորությունները:
Միաժամանակ, նկատի ունենալով իրավական որոշակիության սկզբունքը, նույն հոդվածի 1-ին մասի 7-րդ կետը նույնպես անհրաժեշտ է հանել, քանի որ տվյալ հոդվածով հստակ և սպառիչ սահմանվում են ոլորտը կարգավորող այն իրավական ակտերը, որոնք հաստատվելու են Կառավարության կողմից:
3. Նախագծի 6-րդ հոդվածի 2-րդ մասի 7-րդ կետի համաձայն՝ Կոմիտեն մշակում է առաջարկություններ զբոսաշրջային տարածաշրջաններ, կենտրոններ (կլաստերներ), երթուղիներ և օբյեկտներ սահմանելու և դրանք Հայաստանի Հանրապետության տարաբնակեցման և տարածքային զարգացման ծրագրերում ներառելու վերաբերյալ:
Այս առումով հարկ է նշել, որ պարզաբանման կարիք ունի այն հանգամաքները, թե արդյոք Նախագծի 5-րդ հոդվածի 1-ին մասի 2-րդ կետով նախատեսված զբոսաշրջային գյուղերը ևս ներառվում են զբոսաշրջային տարածաշրջանների մեջ, թե ոչ, եթե ոչ, ապա հարց է առաջանում, թե ում կողմից են մշակվելու Կառավարության կողմից հաստատման ենթակա զբոսաշրջային գյուղերի քաղաքաշինական և բնապահպանական հատուկ նորմերը, զարգացման նպատակները, խնդիրները և միջոցառումները:
4. Նախագծի 7-րդ հոդվածի 2-րդ և 4-րդ մասերում, ըստ էության, կրկնվում են վարչական ռեգիստրի բովանդակության վերաբերյալ դրույթները, մասնավորապես՝ 2-րդ մասով նշվում է, թե ինչ է ներառելու իր մեջ վարչական ռեգիստրը, իսկ 4-րդ մասով նախատեսվում է, որ վարչական ռեգիստրում գրանցված զբոսաշրջային ծառայություններ մատուցողների տեղեկատվության բովանդակությունը հաստատում է Կառավարությունը:
Հաշվի առնելով վերոգրյալը և նկատի ունենալով «Նորմատիվ իրավական ակտերի մասին» օրենքի 13-րդ հոդվածի 8-րդ մասի կարգավորումը, որի համաձայն՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները՝ Նախագծի 7-րդ հոդվածի վերոնշյալ մասերն առաջարկում ենք վերանայել:
Միաժամանակ, Նախագծի 7-րդ հոդվածի 3-րդ մասով նախատեսված կարգավորումն առաջարկում ենք խմբագրել, որպեսզի միտքը լինի հստակ և հասկանալի:
5. Նախագծի 9-րդ հոդվածի 2-րդ մասում հարկավոր է հիշատակել Կառավարության որոշման կրճատ անվանումը՝ նկատի ունենալով «Նորմատիվ իրավական ակտերի մասին»  օրենքի 17-րդ և 18-րդ հոդվածների պահանջները:
6. Նախագծի 16-րդ հոդվածի վերնագիրն առաջարկում ենք խմբագրել այն համապատասխանեցնելով հոդվածի բովանդակության՝ նկատի ունենալով, որ դրանով, ըստ էության, սահմանվում են զբոսաշրջային օպերատորին և զբոսաշրջային գործակալին ներկայացվող պահանջներ:
7. Նախագծի ողջ տեքստում «Հայաստանի Հանրապետության օրենսդրության պահանջներ»  ձևակերպումն անհրաժեշտ է հստակեցնել՝ հաշվի առնելով այն հանգամանքը, որ օրենսդրությունը լայն հասկացություն է, մասնավորապես՝ «Նորմատիվ իրավական ակտերի մասին» օրենքի 2-րդ հոդվածի 1-ին մասի 7-րդ կետի համաձայն՝ օրենսդրությունն  օրենսդրական և ենթաօրենսդրական նորմատիվ իրավական ակտերի ամբողջություն է, ինչպես նաև նկատի ունենալով Օրենքի 17-րդ հոդվածի 4-րդ մասի կարգավորումը, որի համաձայն՝ հղումները կատարվում են հստակ և ուղղակի:
8. Նախագծի 7-րդ գլխի վերնագիրն առաջարկում ենք շարադրել հետևյալ խմբագրությամբ՝ «ԳԼՈՒԽ 7. ԵԶՐԱՓԱԿԻՉ ՄԱՍ ԵՎ ԱՆՑՈՒՄԱՅԻՆ ԴՐՈՒՅԹՆԵՐ», ինչպես նաև Նախագծի 30-րդ և 31-րդ հոդվածների հերթականությունը փոխել, մասնավորապես՝ 30-րդ հոդվածով նախատեսել եզրափակիչ մասը, իսկ 31-րդ հոդվածով՝ անցումային դրույթները՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 3-րդ և 4-րդ մասերի կարգավորումները:
9. «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն և լրացումներ կատարելու մասին» օրենքի նախագծի (այսուհետ՝ Նախագիծ) 1-ին հոդվածում հարկավոր է ճիշտ հիշատակել օրենսգրքի լրիվ անվանումը՝ հաշվի առնելով նկատի ունենալով «Նորմատիվ իրավական ակտերի մասին» օրենքի 18-րդ հոդվածի պահանջները:
10. Նախագծի 4-րդ և 5-րդ հոդվածներն առաջարկում ենք միավորել մեկ հոդվածի մեջ որպես եզրափակիչ մաս: Նույն դիտողությունը վերաբերում է նաև «Գործունեության իրականացման ծանուցման մասին» օրենքում լրացումներ կատարելու մասին» օրենքի նախագծի 3-րդ և 4-րդ հոդվածներին, որոնցով նախատեսվում են օրենքի դրույթների ուժի մեջ մտնելու վերաբերյալ կարգավորումներ:
11. Հայաստանի Հանրապետությունում ստուգումների կազմակերպման և անցկացման մասին» օրենքում լրացումներ կատարելու մասին» օրենքի նախագծի (այսուհետ՝ Նախագիծ) վերնագրում «ԼՐԱՑՈՒՄՆԵՐ» բառից հետո անհրաժեշտ է լրացնել «և ՓՈՓՈԽՈՒԹՅՈՒՆ» բառերը՝ նկատի ունենալով Նախագծի 1-ին հոդվածով նախատեսվող կարգավորման բնույթը և «Նորմատիվ իրավական ակտերի մասին» ՀՀ օրենքի 12-րդ հոդվածի  1-ին մասի պահանջը, որի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
12. Նախագծի 1-ին հոդվածում անհրաժեշտ է ճիշտ հիշատակել օրենքի ընդունման ամիսն ու ամսաթիվը:


13. «Պետական տուրքի մասին» օրենքում փոփոխություն կատարելու մասին» օրենքի նախագծի վերաբերյալ դիտողություններ և առաջարկություններ չունենք:
 


	





Չի ընդունվել։ 
Հարցը քննարկվել է ՀՀ արտաքին գործերի նախարարության ներկայացուցիչների հետ։ Հաշվի առնելով այն հանգամանքը, որ, «Միջազգային պայմանագրերի մասին» օրենքի 10-րդ հոդվածի 1-ին մասի համաձայն, միջազգային պայմանագիրը իրավաբանական ուժ է ստանում անհրաժեշտ ներպետական ընթացակարգերն ավարտելուց հետո Հայաստանի Հանրապետության Ազգային ժողովի կողմից վավերացվելու կամ Հանրապետության նախագահի կողմից հաստատվելու միջոցով, ավելորդ ենք համարում մեկ անգամ ևս նշել, որ պայմանագիրը պետք է վավերացված լինի։





Ընդունվել է





Ընդունվել է





Ընդունվել է։ 












Ընդունվել է










Ընդունվել է

Ընդունվել է։ Հաշվի առնելով այն հանգամանքը, որ իրավական ակտը դեռևս սահմանված չէ՝ ուղղակի նշվել է կառավարության կողմից սահմանված կարգով։

Ընդունվել է



Ընդունվել է։
 «Հայաստանի Հանրապետության օրենսդրությանը» համապատասխանելու մասին բոլոր դրույթներում հստակ և ուղղակի նշվել է համապատասխանության ոլորտը։ 








Ընդունվել է





Ընդունվել է





Ընդունվել է 




Ընդունվել է 








Ընդունվել է


	9․ ՀՀ վիճակագրական կոմիտե
	N Ե/1322-22

	
	12.09.20222.

	Ի պատասխան Ձեր 31.08.2022թ. թիվ 08/14186-2022 գրության, կապված «Զբոսաշրջության մասին», «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին», «Գործունեության իրականացման ծանուցման մասին» Հայաստանի Հանրապետության օրենքում լրացումներ կատարելու մասին», «Պետական տուրքի մասին» Հայաստանի Հանրապետության օրենքում փոփոխություն կատարելու մասին», «Հայաստանի Հանրապետությունում ստուգումների կազմակերպման և անցկացման մասին» ՀՀ օրենքների նախագծերի փաթեթի վերաբերյալ դիրքորոշում ներկայացնելու հետ, սույնով Արմստատը տեղեկացնում է հետևյալը:
Առաջնորդվելով «Զբոսաշրջության վիճակագրության միջազգային ուղեցույց, 2008» դրույթներով և վճարային հաշվեկշռի ու ազգային հաշիվների համակարգի մեթոդաբանությամբ, առաջարկվում է իրականացնել հետևյալ փոփոխությունները «Զբոսաշրջության մասին» օրենքի 3-րդ հոդվածի 1-ին մասում.
1. 1-ին, 3-րդ և 4-րդ կետերում «մշտական կեցության վայրից (երկրից)» և «մշտական կացության վայրից (երկրից)» բառերը փոխարինել «մշտական բնակության վայրից (երկրից)» բառերով:
2. 1-ին կետից հետո ավելացնել նոր կետ, որը սահմանում է «մշտական բնակության վայր (երկիր)» հասկացությունը հետևյալ բովանդակությամբ՝ «Մշտական բնակության վայր (երկիր)՝ աշխարհագրական տարածք, որտեղ անձը բնակվում է մշտապես»:
3. 2-րդ կետի «գիշերակաց» բառից հետո ավելացնել «սակայն ոչ ավել, քան անընդմեջ 1 տարի» բառերը:
4. 4-րդ կետը խմբագրել հետևյալ բովանդակությամբ՝ «Հայաստանի Հանրապետության ռեզիդենտ` ֆիզիկական անձ, որի մշտական բնակության վայրը կամ կենսական շահերի կենտրոնը՝ անորոշ կամ որոշակի երկար ժամանակով (սովորաբար 1 տարի կամ ավելի), Հայաստանի Հանրապետությունն է»:
5. 5-րդ կետն առաջարկվում է հանել, քանզի նույն հոդվածի 4-րդ կետով արդեն իսկ սահմանված է «Հայաստանի Հանրապետության ռեզիդենտ» հասկացությունը, ում վրա էլ տարածվում է սույն օրենքի իրավահարաբերությունների շրջանակը:
Հաշվի առնելով այն հանգամանքը, որ սույն օրենքի իրավական կարգավորման սուբյեկտը զբոսաշրջիկն է, առաջարկվում է նաև խմբագրել նույն օրենքի 3-րդ հոդվածի 1-ին մասի 6-րդ, 7-րդ և 8-րդ կետերը հետևյալ բովանդակությամբ (ըստ հաջորդականության).
1. «Ներգնա զբոսաշրջություն՝ զբոսաշրջիկներ, որոնք Հայաստանի Հանրապետություն են ժամանել մեկ այլ երկրից»:
2. «Արտագնա զբոսաշրջություն՝ զբոսաշրջիկներ, որոնք մեկնում են Հայաստանի Հանրապետությունից (մշտական բնակության վայրից (երկրից)) մեկ այլ երկիր»:
3. «Ներքին զբոսաշրջություն՝ զբոսաշրջիկներ, որոնք ճանապարհորդում են Հայաստանի Հանրապետության (մշտական բնակության վայրի) սահմաններում»:
Միաժամանակ առաջարկվում է 26-րդ կետի «սույն օրենքի 12-րդ հոդվածով» բառերը փոխարինել «սույն օրենքի 11-րդ հոդվածով» բառերով: 

	













Ընդունվել է


Ընդունվել է 


Ընդունվել է


Ընդունվել է



Ընդունվել է





Չի ընդունվել
Նախագծով ներկայացված է կոնկրետ երևույթի կամ գործողության (ճամփորդության տեսակների) սահմանումը, իսկ առաջարկվող սահմանումը վերաբերում է անձանց։ 

Ընդունվել է ի գիտություն, սակայն,
 հաշվի առնելով, որ ներկայացված առաջարկների հիման վրա հոդվածների համարակալման փոփոխություններ են կատավել,  նշված փոփոխության նպատակահարմարությունը այլևս չկա։


	10. ՀՀ ֆինանսների նախարարություն
	01/11-4/16269-2022

	
	27․09․2022թ․

		ՀՀ ֆինանսների նախարարությունն  ուսումնասիրել է «Զբոսաշրջության մասին», «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին», «Գործունեության իրականացման ծանուցման մասին» Հայաստանի Հանրապետության օրենքում լրացումներ կատարելու մասին», «Պետական տուրքի մասին» Հայաստանի Հանրապետության օրենքում փոփոխություն կատարելու մասին» և «Հայաստանի Հանրապետությունում ստուգումների կազմակերպման և անցկացման մասին» Հայաստանի Հանրապետության օրենքում լրացումներ կատարելու մասին» ՀՀ օրենքների նախագծերը և հայտնում է հետևյալը․
1․ «Զբոսաշրջության մասին» ՀՀ օրենքի նախագծի՝
1)  3-րդ հոդվածի 1-ին մասի 26-րդ կետի համաձայն՝ հյուրանոցային տնտեսության օբյեկտ է հանդիսանում նույն օրենքի 12-րդ հոդվածով նախատեսված օբյեկտներից յուրաքանչյուրը,
2) 6-րդ հոդվածի 2-րդ մասի 10-րդ կետի համաձայն՝ Կոմիտեն մշակում է հյուրանոցային տնտեսության օբյեկտների որակավորման չափանիշները, կարգերն ու ընթացակարգերը, վկայականների և նշանների ձևերը,
3) 11-րդ հոդվածով նախատեսվում է սահմանել հյուրանոցային տնտեսության օբյեկտների տեսակները: Ընդ որում, սահմանվում է, որ հյուրանոցային տնտեսության օբյեկտների տեսակներ են հանդիսանում հյուրանոցը, մոթելը, առողջարանը, հոսթելը, մասնագիտական ճամբարները կամ տները, հանգստյան տունը (պանսիոնը), ճամբարային բնակատեղին (քեմփինգ), զբոսաշրջային տունը (Բի ընդ Բի` B&B) և հյուրատունը,
4) 12-րդ հոդվածի 8-րդ մասի համաձայն՝ հյուրանոցային ծառայություն մատուցող անձը հյուրանոցային տնտեսության օբյեկտի հստակ տարբերակման և ներկայացման նպատակով պետք է օգտագործի իր գործունեության ծանուցման մեջ նշված հյուրանոցային տնտեսության օբյեկտի տեսակը և անվանումը, իսկ սահմանված կարգով որակավորման կարգ ունենալու դեպքում` նաև համապատասխան որակավորման կարգի նշանը:
	«Պետական տուրքի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի 1-ին հոդվածով խմբագրվող «Պետական տուրքի մասին» ՀՀ օրենքի 19.2-րդ հոդվածի 2-րդ մասով առաջարկվում է սահմանել հյուրանոցային տնտեսության օբյեկտների որակավորման (սահմանված չափանիշներին համապատասխան) տարեկան պետական տուրքեր՝ յուրաքանչյուր աստղի կամ կարգի համար: Ընդ որում, նշված պետական տուրքերը սահմանվում են հյուրանոցի, առողջարանի, հանգստյան տան, ճամբարի, հոսթելի, համայնքային ճամբարային բնակատեղիի (քեմփինգ), զբոսաշրջային տան և հյուրատան համար:
	Այս առումով, նախ, առաջարկում ենք վերոնշյալ նախագծերում համապատասխանեցնել հյուրանոցային տնտեսության օբյեկտների անվանումները: 
	Բացի այդ, հաշվի առնելով այն, որ մոթելը հանդիսանում է հյուրանոցային տնտեսության օբյեկտ, ինչպես նաև այն, որ մոթելների որակավորման համար գործող օրենսդրությամբ սահմանված են պետական տուրքեր, առաջարկում ենք նախագծով պետական տուրք սահմանել նաև մոթելների՝ սահմանված չափանիշներին համապատասխան որակավորման համար։
	Հաշվի առնելով այն, որ հյուրանոցային տնտեսության օբյեկտների տեսակները առաջարկվում է սահմանել «Զբոսաշրջության մասին» ՀՀ օրենքի նախագծի 11-րդ հոդվածով՝ առաջարկում ենք «Զբոսաշրջության մասին» ՀՀ օրենքի նախագծի 3-րդ հոդվածի 1-ին մասի 26-րդ կետում «12-րդ հոդվածով» բառերը փոխարինել «11-րդ հոդվածով» բառերով:




1. Առաջարկում ենք քննարկել «Զբոսաշրջության մասին» ՀՀ օրենքի նախագծում այնպիսի դրույթ նախատեսելու հարցը, որով կսահմանվի, որ նախատեսված գործունեությունների համար պետական տուրք վճարվում է «Պետական տուրքի մասին» ՀՀ օրենքով սահմանված կարգով և չափով։ 
2. «Զբոսաշրջության մասին» ՀՀ օրենքի նախագծի՝
1) 9-րդ հոդվածի 2-րդ մասի համաձայն՝ նույն հոդվածի 1-ին մասի 1-6 կետերով նախատեսված զբոսաշրջային ծառայություններ մատուցողների գործունեությունները ենթակա են ծանուցման «Գործունեության իրականացման ծանուցման մասին» Հայաստանի Հանրապետության օրենքով, նույն օրենքով և «Զբոսաշրջության ոլորտում գործունեության ծանուցման կարգն ու չափանիշները սահմանելու մասին» Հայաստանի Հանրապետության կառավարության որոշմամբ սահմանված կարգով,
2) 29-րդ հոդվածի 2-րդ մասի համաձայն՝ նույն օրենքի պահանջների խախտումներն առաջացնում են պատասխանատվություն «Վարչական իրավախախտումների վերաբերյալ» Հայաստանի Հանրապետության օրենսգրքին, «Վարչարարության հիմունքների և վարչական վարույթի մասին» և «Գործունեության իրականացման ծանուցման մասին» Հայաստանի Հանրապետության օրենքներին համապատասխան:
Այս առումով, հայտնում ենք, որ ՀՀ հարկային օրենսգրքի՝
1) 407-րդ հոդվածի 3-րդ մասի համաձայն՝ եթե իրականացվող ապօրինի գործունեությունը, «Լիցենզավորման մասին» Հայաստանի Հանրապետության օրենքի համաձայն, ենթակա է լիցենզավորման կամ «Գործունեության իրականացման ծանուցման մասին» Հայաստանի Հանրապետության օրենքի համաձայն, ենթակա է ծանուցման, ապա նույն հոդվածի 1-ին և 2-րդ մասերով սահմանված տուգանքներից բացի, խախտումներ կատարած անձանցից գործունեության յուրաքանչյուր տեսակի մասով գանձվում է նաև լիցենզիան տալու կամ ծանուցման ենթակա գործունեությամբ զբաղվելու իրավունք ձեռք բերելու համար օրենքով սահմանված պետական տուրքի (տարեկան պետական տուրքի գանձման օբյեկտի դեպքում՝ մեկ տարվա պետական տուրքի) դրույքաչափին համապատասխան գումարի չափով վնասի հատուցում,
2) 408-րդ հոդվածի 1-ին մասի համաձայն՝ համալիր հարկային ստուգումների ընթացքում և (կամ) «Օպերատիվ-հետախուզական գործունեության մասին» Հայաստանի Հանրապետության օրենքով սահմանված կարգով իրականացվող օպերատիվ հետախուզական միջոցառումների արդյունքում հայտնաբերված՝ «Լիցենզավորման մասին» Հայաստանի Հանրապետության օրենքին համապատասխան լիցենզավորման ենթակա գործունեությունն առանց լիցենզիայի իրականացնելու կամ «Գործունեության իրականացման ծանուցման մասին» Հայաստանի Հանրապետության օրենքին համապատասխան ծանուցման ենթակա գործունեությունն առանց ծանուցման իրականացնելու կամ առանց թույլտվության կամ առանց լիցենզիայի ընդերքը կամ բնական պաշարներն օգտագործելու (այդ թվում՝ լիցենզիայի կամ թույլտվության գործողությունը կամ ծանուցման ենթակա գործունեությամբ զբաղվելու իրավունքն օրենքով սահմանված կարգով կասեցված լինելու) դեպքում գործունեության յուրաքանչյուր տեսակի մասով կազմակերպությունից կամ անհատ ձեռնարկատիրոջից գանձվում է տուգանք՝ լիցենզիայի կամ թույլտվության տրման կամ ծանուցման ենթակա գործունեությամբ զբաղվելու իրավունք ձեռք բերելու համար օրենքով սահմանված պետական տուրքի դրույքաչափի տասնապատիկի չափով, բայց ոչ պակաս 500 հազար դրամից:
	Այսինքն, զբոսաշրջության ոլորտում ծանուցման ենթակա գործունեության տեսակների մասով կիրառելի են նաև ՀՀ հարկային օրենսգրքի 407-րդ և 408-րդ հոդվածներով սահմանված կարգավորումները:
	Հաշվի առնելով վերոգրյալը՝ առաջարկում ենք խմբագրել նախագծի 29-րդ հոդվածի 2-րդ մասը կամ այն հանել նախագծից:




	3․ Առաջարկում ենք քննարկել զբոսաշրջային օպերատորների, զբոսաշրջային գործակալների, զբոսավարների և ուղեկցորդների և զբոսաշրջային ավտոտրանսպորտային ուղևորափոխադրողների գործունեության ծանուցման համար տարեկան պետական տուրքեր սահմանելու նպատակահարմարության հարցը:










4. «Զբոսաշրջության մասին» ՀՀ օրենքի նախագծի 5-րդ հոդվածի 1-ին մասի 7-րդ կետով նախատեսվում է, որ ՀՀ կառավարությունը քննարկում և իր իրավասության սահմաններում հաստատում է զբոսաշրջության ոլորտը կարգավորող իրավական ակտերի նախագծեր։
Իրավական որոշակիության սկզբունքից ելնելով՝ առաջարկում ենք հստակեցնել, թե ինչ իրավական ակտերի նախագծեր են հաստատվելու ՀՀ կառավարության կողմից։ 

5․ «Զբոսաշրջության մասին» ՀՀ օրենքի նախագծի 6-րդ «Զբոսաշրջության կոմիտեի լիազորությունները» հոդվածի 2-րդ կետի 3-րդ ենթակետում նախատեսվում է, որ Կոմիտեն մասնակցում է զբոսաշրջության  ոլորտի ռազմավարության, զարգացման պետական ծրագրերի մշակմանը, ապահովում դրանց իրականացումը և մշտադիտարկումը, մինչդեռ Նախագծով չի նախատեսվում, թե ում կողմից են մշակվելու զբոսաշրջության  ոլորտի ռազմավարությունը, զարգացման պետական ծրագրերը:





6․ «Զբոսաշրջության մասին» ՀՀ օրենքի նախագծի 9-րդ հոդվածով նախատեսվում է սահմանել զբոսաշրջային ծառայություններ մատուցողների ցանկը՝ չսահմանափակվելով նույն հոդվածով նախատեսված զբոսաշրջային ծառայություններ մատուցողներով։ 
Նկատի ունենալով, որ  նշված ցանկում նախատեսված զբոսաշրջային ծառայություններ մատուցողների գործունեությունները ենթակա են ծանուցման Գործունեության իրականացման ծանուցման մասին ՀՀ օրենքով սահմանված կարգով՝ առաջարկում ենք Նախագծով նախատեսել զբոսաշրջային ծառայություններ մատուցողների սպառիչ ցանկ՝ հնարավոր չարաշահումներից խուսափելու նպատակով։
7․ «Զբոսաշրջության մասին» ՀՀ օրենքի նախագծի 11-րդ հոդվածի 3-րդ մասով նախատեսվում է, որ առողջարանը հյուրանոցային տնտեսության այն օբյեկտն է, որտեղ բացի նվազագույն հյուրանոցային ծառայություններից, մատուցվում են նաև հատուկ կարգի ծառայություններ` օրենքով նախատեսված համապատասխան լիցենզիայի առկայության դեպքում մատուցում է նաև բժշկական օգնություն և սպասարկում: 
Առաջարկում ենք նշված հոդվածում որոշակիացնել հատուկ կարգի ծառայություններ եզրույթը։ 
8․ «Զբոսաշրջության մասին» ՀՀ օրենքի նախագծի 14-րդ հոդվածով նախատեսվում է պայմանագիր կնքելու և կատարելու հյուրանոցային ծառայություն մատուցող անձի պարտականությունը։
Քանի որ նշված հոդվածը դրույթներ չի պարունակում պայմանագիր կնքելու վերաբերյալ, ենթադրվում է, որ խոսքը հրապարակային օֆերտայի մասին է։ Ուստի առաջարկում ենք կամ հստակեցնել նշված հոդվածը կամ խմբագրել հոդվածի վերնագիրը։ 
	
































Ընդունվել է

Ընդունվել է




Ընդունվել է ի գիտություն, սակայն,
 հաշվի առնելով, որ ներկայացված առաջարկների հիման վրա հոդվածների համարակալման փոփոխություններ են կատավել,  նշված փոփոխության նպատակահարմարությունը այլևս չկա։



Ընդունվել է
 








































Ընդունվել է

Չի ընդունվել։
Աշխատանքային կարգով քննարկվել է ՀՀ ֆինանսների նախարարության համապատասխան ներկայացուցչի հետ։ Ծանուցման գործունեությամբ զբաղվելու համար նախատեսված է պետական տուրքի վճարում միայն ծանուցվելիս, ինչը մեծ ֆինանսական բեռ չի հանդիսանա տնտեսավարողի համար։ Տարեկան պետական տուրքի սահմանումը ոչ միայն հավելյալ ֆինանսական բեռ է տնտեսավարողների համար, այլև հակասում է Հայաստանի՝ ԵՏՄ պայմանագրով սահմանված պարտավորություններին։ 


Ընդունվել է։ 




Ընդունվել է ի գիտություն։ 
Նշված գործառույթները քաղաքականության մշակման մաս են, իսկ
«Կառավարության կառուցվածքի և գործունեության մասին» ՀՀ օրենքում նշված է, թե որ մարմինն է համարվում զբոսաշրջության ոլորտում ՀՀ կառավարության քաղաքականության մշակման և իրականացման պատասխանատու։


Ընդունվել է մասամբ։ Աշխատանքային կարգով քննարկվել է ՀՀ ֆինանսների նախարարության ներկայացուցիչների հետ։
Օրենքի նախագծում կատարվել է փոփոխություն, որի համաձայն, ցանկում ներառված ոչ բոլոր ծառայություն մատուցողներն են ծանուցման ենթակա գործունեություն համարվելու։


Ընդունվել է




Ընդունվել է

	11․ ՀՀ արդարադատության նախարարություն
	/27.3/50626-2022

	
	16․11․2022թ․

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Զբոսաշրջության մասին», «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին», ««Գործունեության իրականացման ծանուցման մասին» օրենքում լրացումներ կատարելու մասին», ««Պետական տուրքի մասին» օրենքում  փոփոխություն կատարելու մասին», «Հայաստանի Հանրապետության ստուգումների կազմակերպման մասին» օրենքում լրացումներ և փոփոխություն կատարելու մասին», ««Ավտոմոբիլային տրանսպորտի մասին» օրենքում լրացում կատարելու մասին», ««Գովազդի մասին» օրենքում լրացում կատարելու մասին», ««Հաշմանդամություն ունեցող անձանց իրավունքների մասին» օրենքում լրացումներ կատարելու մասին» օրենքների նախագծերի վերաբերյալ

1. «Զբոսաշրջության մասին» օրենքի նախագծի (այսուհետ՝ Նախագիծ) 3-րդ հոդվածի 1-ին մասի 6-րդ կետով Հայաստանի Հանրապետության ռեզիդենտը բնորոշվում է որպես ֆիզիկական անձ, որի մշտական բնակության վայրը կամ կենսական շահերի կենտրոնը՝ անորոշ կամ որոշակի երկար ժամանակով (սովորաբար 1 տարի կամ ավելի), Հայաստանի Հանրապետությունն է: Այս կապակցությամբ գտնում ենք, որ «սովորաբար 1 տարի կամ ավելի» ձևակերպումն անհրաժեշտ է վերանայել՝ հստակ և իմպերատիվ ձևով սահմանելով օրենքի իմաստով երկար ժամանակ համարվող ժամանակահատվածը:
2. Նախագծի 3-րդ հոդվածի 1-ին մասի 11-րդ կետով զբոսաշրջային փաթեթը բնորոշվում է առնվազն երկու տարբեր զբոսաշրջային ծառայությունների համալիր, որը պարունակում է առնվազն մեկ գիշերակաց կամ մատուցվում է առնվազն 24 ժամվա ընթացքում և առաջարկվում կամ իրացվում է մեկ կետից, մեկ ընդհանուր գնով կամ «փաթեթ» եզրույթի ներքո: Գտնում ենք, որ նշված ձևակերպումը խնդրահարույց է և ունի հստակեցման կարիք, մասնավորապես՝ թեև առաջին հայացքից տվյալ բնորոշումից բխում է, որ զբոսաշրջային փաթեթ կարող է կազմել առնվազն երկու զբոսաշրջային ցանկացած ծառայությունների համակցությունը, սակայն դրանում առնվազն մեկ գիշերակաց պարունակելու կամ առնվազն 24 ժամվա ընթացքում մատուցվելու պահանջից բխում է, որ զբոսաշրջային փաթեթում պարտադիր պետք է ներառված լինի հյուրանոցային ծառայությունը, քանի որ գործնականում գիշերակաց ընդգրկելու կամ մատուցման տևողությունը առնվազն 24 ժամ լինելու պահանջը կարող է վերաբերել միայն այդ ծառայությունը:
 Հաշվի առնելով վերոգրյալը՝ գտնում ենք, որ նշված բնորոշումն ունի վերանայման կարիք՝ հիմք ընդունելով նաև այն հանգամանքը, որ միջազգային պրակտիկայում ներկայումս առկա է զբոսաշրջային փաթեթների շրջանակները կոնկրետ զբոսաշրջային ծառայություններով չսահմանափակելու միտումը:

3. Նախագծի 3-րդ հոդվածի 1-ին մասի 12-րդ կետի համաձայն՝ զբոսաշրջային փաթեթի պայմանագիրը ամբողջական զբոսաշրջային փաթեթի պայմանագիրն է կամ տարբեր պայմանագրերով զբոսաշրջային փաթեթի տրամադրման դեպքում՝ փաթեթում ներառված ծառայությունների մատուցման կամ տրամադրման բոլոր պայմանագրերն են: Գտնում ենք, որ հիշյալ բնորոշումն ունի պարզաբանման կարիք. մասնավորապես, անհասկանալի է՝ արդյոք «տարբեր պայմանագրերով զբոսաշրջային փաթեթի տրամադրում» ասելով նկատի է ունեցվում զբոսաշրջիկի և անմիջականորեն ծառայություն մատուցողների, օրինակ՝ ավիափոխադրողի հետ կնքվող պայմանագրերը (զբոսաշրջիկի անվամբ ամրագրված ուղևորափոխադրման տոմս), թե խոսքը փաթեթում ընդգրկվող յուրաքանչյուր զբոսաշրջային ծառայության մատուցման համար զբոսաշրջային օպերատորի կամ գործակալի և սպառողի հետ կնքվող առանձին պայմանագրերի մասին է: Կարծում ենք՝ նշված դրույթի հստակեցումը զբոսաշրջային փաթեթում ընդգրկվող ծառայությունների մատուցման համար պատասխանատվության տեսանկյունից ունի էական նշանակություն:
4. Նախագծի 3-րդ հոդվածի 1-ին մասի 18-րդ կետի համաձայն՝ զբոսաշրջային գործակալը իրավաբանական անձ կամ անհատ ձեռնարկատեր է, որն առանց զբոսաշրջային փաթեթ կամ տուր ձևավորելու հանդիսանում է միջնորդ հետևյալ ծառայությունների մատուցման դեպքում.
ա) զբոսաշրջային փաթեթների խթանում և վաճառք,
բ) ճանապարհորդության հետ կապված փաստաթղթերի ձևակերպում,
գ) տրանսպորտային ծառայությունների տրամադրում, 
դ) հյուրանոցային ծառայությունների տրամադրում,
ե) ճամփորդական ապահովագրության տրամադրում,
զ) զբոսաշրջային այլ ծառայությունների տրամադրում:
 Գտնում ենք, որ նշված բնորոշումն ունի վերանայման կարիք, քանի որ թվարկված ծառայություններից մասնավորապես՝ ճանապարհորդության հետ կապված փաստաթղթերի ձևակերպման ծառայությունը մատուցելիս գործակալը հանդես չի գալիս որևէ սուբյեկտի միջնորդի դերում, այլ այդ ծառայությունը մատուցում է անձամբ՝ իր անունից:
5. Նախագծի 3-րդ հոդվածի 1-ին մասի 27-րդ կետով սահմանվում է զբոսաշրջային կենտրոն կառավարող կազմակերպության հասկացությունը, այն է՝ զբոսաշրջային կենտրոնի կառավարումն իրականացնող կազմակերպություն, որի կարգավիճակը, կանոնադրությունը, կառուցվածքը և գործառույթները հաստատում է ՀՀ կառավարությունը: 
Նկատի ունենալով, որ Նախագծով տվյալ կազմակերպության գործունեության մանրամասների, և առհասարակ, դրա ստեղծման նպատակի վերաբերյալ որևէ կարգավորում առկա չէ՝ գտնում ենք, որ լրացուցիչ պարզաբանման և հիմնավորման կարիք ունի նման կազմակերպության գործառույթները, հետևաբար նաև՝ ստեղծման նպատակը, ինչի պարագայում միայն հնարավոր կլինի գնահատել վերջինիս ստեղծման անհրաժեշտությունը: Ավելին, գտնում ենք, որ նշված հարաբերությունները կարգավորող հիմնական դրույթները պետք է նախատեսվեն, ոչ թե ՀՀ կառավարության որոշմամբ, այլ սույն օրենքով:
6. Նախագծի 6-րդ հոդվածի 1-ին մասի 4-րդ կետով նախատեսվում է, որ ՀՀ կառավարությունը հաստատում է զբոսաշրջության ոլորտում գործունեության ծանուցման վավերապայմաններն ու կարգը (ներառյալ՝ ծանուցմանը կից ներկայացվող փաստաթղթերի ցանկը, ծանուցման ենթակա գործունեության նկատմամբ պահանջներն ու պայմանները): Նկատի ունենալով, որ գործունեության ծանուցման հետ կապված իրավահարաբերությունները, այդ թվում՝ ծանուցման կարգի հետ կապված հարաբերությունները կարգավորվում են «Գործունեության իրականացման ծանուցման մասին» օրենքով՝ գտնում ենք, որ զբոսաշրջության ոլորտում գործունեության իրականացման ծանուցման հետ կապված հարաբերությունները, այդ թվում՝ հնարավոր առանձնահատկությունները ևս պետք է սահմանեն նշված օրենքով:
7. Նախագծի 6-րդ հոդվածի 1-ին մասի 9-րդ կետի համաձայն՝ ՀՀ կառավարությունը հաստատում է զբոսաշրջային փորձառությունների որակավորման չափանիշները, ընթացակարգերը, վկայականների ու տարբերանշանների ձևերը: Նախագծի 3-րդ հոդվածի 1-ին մասի 28-րդ կետով զբոսաշրջային փորձառությունը բնորոշվում է որպես զբոսաշրջային գործունեության ընթացքում ձեռք բերված գիտելիքների՝ հմտությունների ամբողջություն: 
Հաշվի առնելով, որ զբոսաշրջային փորձառությունը գիտելիքների ամբողջություն է՝ դրա որակավորման հնարավորությունն անհասականալի է:
8. Նախագծի 7-րդ հոդվածի 2-րդ մասի 32-րդ կետում առաջարկում ենք հստակեցնել, որ խոսքը Զբոսաշրջային կոմիտեի կողմից զբոսաշրջության ոլորտում ծանուցման ենթակա գործունեության տեսակներով զբաղվող անձանց հաշվառման մասին է:

9․ Նախագծի 9-րդ հոդվածի 1-ին մասում առաջարկում ենք հստակեցնել լիազորող նորմը, մասնավորապես՝ հստակ նշել, որ ոլորտում Կառավարության քաղաքականությունը մշակող և իրականացնող նախարարի մասին է խոսքը:










10. Նախագծի 10-րդ հոդվածի 1-ին մասի համաձայն՝ սույն հոդվածով սահմանված ցանկը ներառում, սակայն չի սահմանափակվում հետևյալ զբոսաշրջային ծառայություններ մատուցողներով՝
1) հյուրանոցային ծառայություն մատուցող անձ, 
2)զբոսաշրջային օպերատոր,
3) զբոսաշրջային գործակալ, 
4) զբոսավար, 
5)ուղեկցորդ, զբոսաշրջային ավտոբուսով ուղևորափոխադրման ծառայություն մատուցող:
	Գտնում ենք, որ նշված դրույթի նախատեսման նպատակն անհասկանալի է՝ նկատի ունենալով, որ զբոսաշրջային ծառայությունների շրջանակն շատ ավելի լայն է, քանի հիշյալ հոդվածում թվարկված ծառայություններն են, ավելին, այդ ցանկը սպառիչ չէ: Եթե նշված կարգավորման նպատակն է ընդգծել, որ Նախագծով հատուկ կանոնակարգման են ենթարկվում միայն թվարկված զբոսաշրջային ծառայությունների մատուցման հետ կապված իրավահարաբերությունները, ապա գտնում ենք, որ նման հստակեցման անհրաժեշտությունը բացակայում է, քանի որ Նախագծի բովանդակությունն արդեն իսկ վկայում է այդ մասին: Բացի այդ, անհրաժեշտ է նկատի ունենալ, որ թե՛ զբոսաշրջության ոլորտին վերաբերող միջազգային իրավական փաստաթղթերով, թե՛ գործնականում զբոսաշրջային փաթեթի կազմում ընդգրկվող հիմնական զբոսաշրջային ծառայություններից է զբոսաշրջիկի փոխադրման ծառայությունը, ընդ որում՝ անկախ փոխադրման տեսակից: Հետևաբար, զբոսաշրջային փաթեթում ուղևորափոխադրման ծառայության առկայության դեպքում դրա նկատմամբ ինքնըստինքյան կիրառելի են զբոսաշրջային փաթեթներին առնչվող օրենսդրական կարգավորումները, ուստի այս առումով ևս նման կարգավորումը կարծում ենք՝ խնդրահարույց է:
11. Նախագծի 10-րդ հոդվածի 4-րդ մասում «…գործունեության վերաբերյալ օրենքով սահմանված կարգով ծանուցվելուց հետո» ձևակերպումն անհրաժեշտ է փոխարինել «գործունեության վերաբերյալ օրենքով սահմանված կարգով ծանուցելուց հետո» ձևակերպմամբ՝ նկատի ունենալով, որ «Գործունեության իրականացման ծանուցման մասին» օրենքով նախատեսվում է գործունեություն իրականացնող անձի կողմից համապատասխան գործունեության վերաբերյալ ծանուցում ներկայացնելու պարտականություն: Նույն դիտարկումը վերաբերում է նախագծերի փաթեթում առկա համանման ձևակերպումներին:
12.Նախագծի 3-րդ հոդվածի 1-ին մասի 31-րդ կետով հյուրանոցային ծառայություն մատուցող անձը բնորոշվում է որպես ՀՀ կառավարության սահմանած կարգին համապատասխան զբոսաշրջության ոլորտը ներկայացնող մասնագիտական հասարակական կազմակերպության կամ իրավաբանական անձանց միության անդամ հանդիսացող սեփականության կամ օգտագործման իրավունքով իրեն պատկանող հյուրանոցային տնտեսության օբյեկտի միջոցով հյուրանոցային ծառայություններ մատուցող իրավաբանական կամ ֆիզիկական անձ: Նախագծի 13-րդ հոդվածի 1-ին մասով հյուրանոցային ծառայություններ մատուցողի համար նախատեսվում է այդ ծառայությունների մատուցման վայրի մասին տեղեկատվությունը զբոսաշրջության ոլորտը ներկայացնող մասնագիտական հասարակական կազմակերպությանը կամ իրավաբանական անձանց միությունը ներկայացնելու պարտականություն, իսկ նույն հոդվածի 2-րդ մասով նախատեսվում է, որ ՀՀ-ում իրականացվում է զբոսաշրջության ոլորտը ներկայացնող մասնագիտական հասարակական կազմակերպության կամ իրավաբանական անձանց միության անդամ հանդիսացող հյուրանոցային տնտեսության օբյեկտների կամավոր որակավորում: 
Նախագծի 17-րդ հոդվածի 2-րդ մասով զբոսաշրջային օպերատորին և գործակալին արգելվում է ՀՀ տարածքում իրացնել, առաջարկել կամ զբոսաշրջային փաթեթում ներառել ՀՀ կառավարության կողմից սահմանված կարգով զբոսաշրջության ոլորտը ներկայացնող մասնագիտական հասարակական կազմակերպության կամ իրավաբանական անձանց միության անդամ չհանդիսացող հյուրանոցային ծառայություններ մատուցող անձի հյուրանոցային ծառայությունները:
	Մինչդեռ «Վարչական իրավախախտումների վերաբերյալ օրենսգրքում փոփոխություն և լրացումներ կատարելու մասին» օրենքի նախագծով բացակայում են ինչպես հյուրանոցային ծառայություններ մատուցող անձանց՝ համապատասխան կազմակերպություններին չանդամակցելու, այնպես էլ զբոսաշրջային օպերատորների և գործակալների կողմից զբոսաշրջային փաթեթում նշված կազմակերպություններին չանդամակցող հյուրանոցային ծառայություններ մատուցողների կողմից մատուցվող ծառայությունները ներառելու համար պատասխանատվություն նախատեսող նորմեր, ինչի արդյունքում պարզ չէ՝ որն է նշված պարտականության և արգելքի խախտման իրավական հետևանքը:
	Բացի այդ, Նախագծի 13-րդ հոդվածից բխում է, որ հյուրանոցային տնտեսության օբյեկտների որակավորումն իրականացվում է կամավորության հիմունքներով, իսկ նույն հոդվածի 2-րդ մասի համաձայն՝ որակավորում կարող են ստանալ հյուրանոցային տնտեսության այն օբյեկտները, որոնք բավարարում են ՀՀ օրենսդրությամբ սահմանված քաղաքաշինական, սանիտարահիգիենիկ, հակահրդեհային նորմերի և սույն օրենքով սահմանված նվազագույն պահանջները: 
	Այս կապակցությամբ գտնում ենք, որ հյուրանոցային տնտեսության օբյեկտների՝ համապատասխան կազմակերպություններին անդամակցությունը, ինչպես նաև նրանց կամավոր որակավորումը որպես հյուրանոցային տնտեսության օբյեկտների՝ նվազագույն պահանջների համապատասխանությունը երաշխավորող մեխանիզմների ընտրությունն ու դրանց արդյունավետությունն ունի լրացուցիչ հիմնավորման կարիք՝ հաշվի առնելով զբոսաշրջային փաթեթի շրջանակներում և ոչ միայն, սպառողների համար առավելագույնս անվտանգ և որակյալ հյուրանոցային ծառայությունների մատուցումն ապահովող կառուցակարգերի ներդրման հրամայականը:	
	13. Նախագծի 18-րդ հոդվածի 1-ին մասի համաձայն՝ զբոսաշրջային օպերատորը և գործակալը զբոսաշրջային փաթեթը սպառողին (զբոսաշրջիկին) ուղղակիորեն վաճառելու դեպքում կնքում են սույն օրենքին և ՀՀ կառավարության հաստատած օրինակելի պայմանագրին համապատասխանող պայմանագիր: Նույն հոդվածի 2-րդ մասի համաձայն՝ զբոսաշրջային օպերատորը պատասխանատվություն է կրում պայմանագրում ներառված ծառայությունների չկատարման կամ ոչ պատշաճ կատարման համար՝ անկախ նրանից, ծառայությունները մատուցվում են իր, թե իր հետ պայմանագիր կնքած այլ անձանց կողմից:
	Միևնույն ժամանակ Նախագծի 3-րդ հոդվածի 1-ին մասի 12-րդ կետում սահմանվում է զբոսաշրջային փաթեթի պայմանագրի հասկացությունը, որի բովանդակությունից ևս պարզ չէ տվյալ պայմանագրի տեսակը: 
	Նկատի ունենալով այն հանգամանքը, որ ՀՀ քաղաքացիական օրենսգրքի 777-րդ հոդվածի 3-րդ մասի համաձայն՝ զբոսաշրջիկության ծառայությունների մատուցման նկատմամբ կիրառվում են ծառայությունների վճարովի մատուցման պայմանագրին վերաբերող կարգավորումները, ինչպես նաև հիմք ընդունելով առուվաճառքի և ծառայությունների վճարովի մատուցման պայմանագրերի առարկայի, բովանդակության, ինչպես նաև պայմանագրի խախտման համար կողմերի պատասխանատվության էական տարբերությունները՝ գտնում ենք, որ Նախագծով անհրաժեշտ է հստակեցնել զբոսաշրջային գործունեության սուբյեկտի և սպառողի (զբոսաշրջիկի) միջև կնքվող պայմանագրի տեսակը՝ հիմք ընդունելով նաև ՀՀ քաղաքացիական օրենսգրքի համապատասխան կարգավորումները:
	14. Նախագծի 19-րդ հոդվածի 1-ին մասում «զբոսաշրջային օպերատորը և զբոսաշրջային գործակալը» ձևակերպումն առաջարկում ենք փոխարինել «զբոսաշրջային օպերատորը և (կամ) զբոսաշրջային գործակալը» ձևակերպմամբ՝ նկատի ունենալով, որ այն դեպքում, երբ զբոսաշրջային փաթեթն իրացվում է զբոսաշրջային օպերատորի կողմից,  համապատասխան տեղեկատվությունը սպառողին տրամադրելու պարտականություն կրում է հենց վերջինս, իսկ այն դեպքում, երբ փաթեթն իրացվում է զբոսաշրջային գործակալի միջոցով՝ և՛ զբոսաշրջային օպերատորը, և՛ զբոսաշրջային գործակալը: Նույն դիտարկումը վերաբերում է նաև Նախագծի 20-րդ հոդվածի 1-ին մասի 1-ին կետով նախատեսված կարգավորմանը:
	15.Նախագծի 20-րդ հոդվածի 4-րդ մասով նախատեսվում է, որ նշված հոդվածի շրջանակներում գների բարձրացումը պայմանագրի գնի 8 տոկոս և ավելի կազմելու դեպքում սպառողն իրավունք ունի միակողմանի լուծել պայմանագիրը և հրաժարվել փաթեթից առանց տուգանք վճարելու:
	Այս կապակցությամբ անհրաժեշտ է նկատի ունենալ, որ ՀՀ քաղաքացիական օրենսգրքի 780-րդ հոդվածի 1-ին մասի համաձայն՝ պատվիրատուն իրավունք ունի հրաժարվել ծառայությունների վճարովի մատուցման պայմանագիրը կատարելուց` կատարողի փաստացի կատարած ծախսերը վճարելու պայմանով: Հետևաբար, պատվիրատուի կողմից պայմանագրից միակողմանի հրաժարվելու դեպքում վերջինս չի կարող որևէ պարագայում ունենալ տուգանք վճարելու պարտականություն: 
	16. Նախագծի 23-րդ հոդվածի 1-ին մասով ՀՀ համայնքների ղեկավարների համար սահմանվում է համայնքների վարչական սահմաններում զբոսաշրջային ավտոբուսների համր անվճար կայանման և կանգառի վայրեր սահմանելու լիազորություն: Առաջարկում ենք համապատասխան կարգավորումներ նախատեսել նաև «Տեղական ինքնակառավարման մասին» և «Երևան քաղաքում տեղական ինքնակառավարման մասին» օրենքներում:


	17.Նախագծի 25-րդ հոդվածի 6-րդ մասն անհրաժեշտ է խմբագրել, քանի որ նախատեսվող կարգավորումը բովանդակային առումով անավարտ է:




	18.Նախագծի 30-րդ հոդվածի 1-ին մասում գտնում ենք՝ անհրաժեշտ է հստակ նշել զբոսաշրջության ոլորտը կարգավորող օրենսդրության պահանջների պահպանման նկատմամբ պետական հսկողություն իրականացնող լիազոր մարմիններին: Նույն  հոդվածի 2-րդ մասում «օրենսդրություն» բառն անհրաժեշտ է փոխարինել «օրենքներին» բառով, քանի որ պատասխանատվություն կարող է նախատեսվել բացառապես օրենքով:









	19. Նախագծի 31-րդ հոդվածի 1-ին մասի համաձայն՝ սույն օրենքն ուժի է մեջ է մտնում պաշտոնական հրապարակման օրվան հաջորդող տասներորդ օրը: Նախագծի 32-րդ հոդվածի 2-րդ մասի համաձայն՝ սույն օրենքով նախատեսված ծանուցման ենթակա գործունեության տեսակները ճանաչվում են ծանուցման ենթակա՝ զբոսաշրջության ոլորտում գործունեության ծանուցման կարգն ու չափանիշները սահմանելու մասին Հայաստանի Հանրապետության կառավարության որոշումն ուժի մեջ մտնելուց տասն օր հետո: 
Նույն հոդվածի 3-րդ մասի համաձայն՝ սույն օրենքով ծանուցման ենթակա գործունեության տեսակներով առանց ծանուցման թույլատրվում է զբաղվել գործունեության տեսակները ծանուցման ենթակա ճանաչվելուց հետո մեկ տարվա ընթացքում: Նույն հոդվածի 4-րդ մասի համաձայն՝ սույն օրենքից բխող իրավական ակտերը ընդունվում են սույն օրենքն ուժի մեջ մտնելուց հետո երկու տարվա ընթացքում:
	«Վարչական իրավախախտումների վերաբերյալ օրենսգրքում փոփոխություն և լրացումներ կատարելու մասին» օրենքի նախագծի 4-րդ հոդվածի  համաձայն՝ սույն օրենքն ուժի մեջ է մտնում «Զբոսաշրջության մասին» Հայաստանի Հանրապետության օրենքն ուժի մեջ մտնելուց մեկ տարի հետո, բայց ոչ շուտ, քան 2024 թվականի հուլիսի 1-ը:
	«Գործունեության իրականացման ծանուցման մասին» օրենքում լրացումներ կատարելու մասին» օրենքի նախագծի 3-րդ հոդվածով նշված օրենքում որպես ծանուցման ենթակա  գործունեության տեսակներ լրացվում են զբոսաշրջային օպերատորի, զբոսաշրջային գործակալի, զբոսավարի և ուղեկցորդի գործունեությունը: Ընդ որում, նույն նախագծով ուժի մեջ մտնելու այլ ժամկետ նախատեսվում է միայն այդ նախագծի 1-ին հոդվածի համար, ինչի արդյունքում «Նորմատիվ իրավական ակտերի մասին» օրենքի 23-րդ հոդվածի 5-րդ մասի ուժով, ծանուցման ենթակա գործունեության նոր տեսակներ լրացնելու վերաբերյալ դրույթն ուժի մեջ է մտնելու օրենքի պաշտոնական հրապարակման օրվան հաջորդող տասներորդ օրը:
	Այս կապակցությամբ հարկ ենք համարում անդրադառնալ հետևյալ իրավական կարգավորումներին.
	«Նորմատիվ իրավական ակտերի մասին» օրենքի 23-րդ հոդվածի 2-րդ մասի համաձայն՝ 
նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը:
	Նույն հոդվածի 3-րդ մասի համաձայն՝ նորմատիվ իրավական ակտով կարող են սահմանվել նորմատիվ իրավական ակտի բաժինների, գլուխների, հոդվածների, հոդվածների մասերի, կետերի, ենթակետերի, պարբերությունների համար ուժի մեջ մտնելու այլ ժամկետներ, քան նախատեսված է տվյալ նորմատիվ իրավական ակտի ուժի մեջ մտնելու համար: Եթե նորմատիվ իրավական ակտի որոշակի մասով այլ ժամկետում ուժի մեջ մտնելու համար նորմատիվ իրավական ակտը հնարավոր չէ առանձնացնել նորմատիվ իրավական ակտի մասերի ձևով, ապա նորմատիվ իրավական ակտն ուժի մեջ է մտնում մասնակի: Այս դեպքում պետք է հստակ նշվի այն հարաբերությունների շրջանակը, որոնց մասով նորմատիվ իրավական ակտն ուժի մեջ է մտնելու այլ ժամկետում:
	«Գործունեության իրականացման ծանուցման մասին» օրենքի 24-րդ հոդվածի 4-րդ մասի համաձայն՝ նոր գործունեությունը ծանուցման ենթակա կարող է ճանաչվել դրա մասին համապատասխան օրենքը պաշտոնապես հրապարակվելուց ոչ շուտ, քան վեց ամիս հետո, բացառությամբ այն դեպքերի, երբ այդ գործունեությունը, «Լիցենզավորման մասին» Հայաստանի Հանրապետության օրենքի համաձայն, ենթակա է լիցենզավորման:
	Վերոշարադրյալի լույսի ներքո անդրադառնալով Նախագծի անցումային դրույթներին՝ գտնում ենք, որ ծանուցման ենթակա գործունեության տեսակները որպես այդպիսին ճանաչվելու ժամկետի վերաբերյալ կարգավորումն անհրաժեշտ է նախատեսել ոչ թե Նախագծի, այլ «Գործունեության իրականացման ծանուցման մասին» օրենքում լրացումներ կատարելու մասին» օրենքի նախագծի անցումային դրույթներում՝ միևնույն ժամանակ հիմք ընդունելով «Գործունեության իրականացման ծանուցման մասին» օրենքի 24-րդ հոդվածի 4-րդ մասի կարգավորումները:
	Բացի այդ, կարծում ենք՝ խնդրահարույց է նաև Նախագծի 32-րդ  հոդվածի 3-րդ մասով ամրագրված դրույթն առ այն, որ սույն օրենքով նախատեսված ծանուցման ենթակա գործունեության տեսակներով առանց ծանուցման թույլատրվում է զբաղվել գործունեության տեսակները ծանուցման ենթակա ճանաչվելուց հետո մեկ տարվա ընթացքում: Մասնավորապես, անհասկանալի է՝ որն է օրենքով սահմանված ժամկետների պահպանմամբ արդեն իսկ ծանուցման ենթակա ճանաչված գործունեության տեսակները առանց ծանուցում իրականացնելու տվյալ գործունեությամբ զբաղվելու իրավական հիմքը:
	Ինչ վերաբերում է Նախագծի ուժի մեջ մտնելու, ինչպես նաև դրանից բխող իրական ակտերի ընդունման ժամկետներին, ապա գտնում ենք, որ նկատի ունենալով այն հանգամանքը, որ զբոսաշրջային ծառայությունների մատուցման համար էական նշանակություն ունեցող մի շարք կարգավորումներ, ինչպիսիք են, օրինակ՝ զբոսաշրջային օպերատորի և գործակալի կողմից ներկայացվող ֆինանսական երաշխիքներին, հետևաբար նաև՝ վերջիններիս քաղաքացիաիարավական պատասխանատվության մանրամասներին վերաբերող կարգավորումները, զբոսաշրջային գործունեության սուբյեկտի և սպառողի միջև կնքվող պայմանագրի օրինակելի ձևը, զբոսաշրջության ոլորտում գործունեության ծանուցման կարգն ու չափանիշները սահմանվում են ոչ թե Նախագծով, այլ նախատեսվում է դրանք սահմանել հետագայում՝ ՀՀ կառավարության կողմից ընդունվող ենթաօրենսդրական նորմատիվ իրավական ակտերով, մինչդեռ առանց նշված իրավահարաբերությունների հստակ կանոնակարգման Նախագծերի փաթեթով նախատեսված կարգավորումները չեն կարող լիարժեք գործել, գտնում ենք՝ անհրաժեշտ է վերանայել համապատասխան ենթաօրենսդրական ակտերի ընդունման ժամկետները՝ նախատեսելով առավել սեղմ ժամկետներ, ինչպես նաև, ընդհանուր առմամբ, միմյանց համապատասխանեցնել փաթեթում ներառված նախագծերի ուժի մեջ մտնելու ժամկետները, քանի որ օրինակ՝ Նախագծով նախատեսվող մի շարք պարտականությունների և արգելքների խախտման համար պատասխանատվություն նախատեսող «Վարչական իրավախախտումների վերաբերյալ օրենսգրքում փոփոխություն և լրացում կատարելու մասին օրենքի նախագծի ուժի մեջ մտնելու համար նախատեսված է ավելի ուշ ժամկետ, քան Նախագծի համար, ինչը, կարծում ենք՝ ինքնանպատակ է դարձնում համապատասխան արգելքների և պարտականությունների ամրագրումը: 
Միևնույն ժամանակ, հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 3-րդ մասը, Նախագծի 31-րդ հոդվածի 1-ին մասում անհրաժեշտ է հստակ նշել այն հարաբերությունների շրջանակը, որոնց մասով Նախագիծն ուժի մեջ է մտնելու այլ ժամկետում:
	20. «Վարչական իրավախախտումների վերաբերյալ օրենսգրքում փոփոխություն և լրացումներ կատարելու մասին» օրենքի նախագծի (այսուհետ՝ Նախագիծ) 1-ին հոդվածով լրացվող 171.12-րդ հոդվածի 3-րդ մասի 1-ին կետով հյուրանոցային ծառայություն մատուցող անձի համար վարչական պատասխանատվություն է նախատեսվում պայմանագիր կնքելու և կատարելու՝ «Զբոսաշրջության մասին» օրենքով սահմանված պարտականությունները չկատարելու համար: Նույն հոդվածի 6-րդ մասի 1-ին կետով զբոսաշրջային օպերատորի և գործակալի համար նախատեսվում է վարչական պատասխանատվություն զբոսաշրջային փաթեթը սպառողին (զբոսաշրջիկին) ուղղակիորեն վաճառելու դեպքում «Զբոսաշրջության մասին» Հայաստանի Հանրապետության օրենքին և Հայաստանի Հանրապետության կառավարության հաստատած օրինակելի պայմանագրին համապատասխանող պայմանագիր չկնքելու, պայմանագրում ներառված ծառայությունները չկատարելու կամ ոչ պատշաճ կատարելու, պայմանագրում «Զբոսաշրջության մասին» օրենքով նախատեսված պարտադիր դրույթները չներառելու, պայմանագիրը կատարելու պարտականությունը չկատարելու համար: 
	Այս կապակցությամբ հարկ է նկատի ունենալ, որ սպառողների հետ պայմանագրերի կնքման և դրանց կատարման հետ կապված հարաբերությունները քաղաքացիրավական են, ուստի դրանց խախտման հետևանքները, այդ թվում՝ կատարողի պատասխանատվությունը պետք է վրա հասնի քաղաքացիական օրենսդրության և կողմերի միջև կնքված պայմանագրի շրջանակներում: Ուստի նույն արարքների համար հյուրանոցային ծառայություններ մատուցող անձանց և զբոսաշրջային օպերատորին և գործակալին նաև վարչական պատասխանատվություն ենթարկելը նշված իրավահարաբերությունների մասնավոր բնույթով պայմանավորված, կարծում ենք՝ խնդրահարույց է և ունի լրացուցիչ հիմնավորման կարիք:
21. Նախագծով լրացվող 171.12-րդ հոդվածի 3-րդ մասի 2-րդ կետով պատասխանատվություն է նախատեսվում «Զբոսաշրջության մասին» օրենքի 13-րդ հոդվածով սահմանված հյուրանոցային ծառայություններին ներկայացվող պահանջները խախտելու համար, մինչդեռ հյուրանոցային ծառայություններին ներկայացվող պահանջները սահմանված են նույն օրենքի 14-րդ հոդվածով:
22. Նախագծով լրացվող 171.12-րդ հոդվածի 5-րդ մասի 1-ին և 2-րդ ենթակետերով զբոսաշրջային օպերատորի և գործակալի համար պատասխանատվություն է նախատեսվում ծանուցման ենթակա գործունեության տեսակով զբաղվելու իրավունք չունեցող հյուրանոցային ծառայություններ մատուցող անձի հյուրանոցային ծառայություններ, հյուրանոցային ծառայություններ մատուցող անձի ծանուցման մեջ որպես ծանուցման ենթակա գործունեության իրականացման վայր չնշված հյուրանոցային տնտեսության օբյեկտի միջոցով մատուցվող հյուրանոցային ծառայություններ իրացնելու, առաջարկելու կամ զբոսաշրջային փաթեթում ներառելու համար, մինչդեռ «Զբոսաշրջության մասին» և ««Գործունեության իրականացման ծանուցման մասին» օրենքում լրացումներ կատարելու մասին» օրենքների նախագծերով հյուրանոցային տնտեսության օբյեկտների համար գործունեության ծանուցման պահանջ նախատեսված չէ:
23. ««Գործունեության իրականացման ծանուցման մասին» օրենքում լրացումներ կատարելու մասին» օրենքի նախագծի 3-րդ հոդվածով լրացվող 6-րդ մասում «զբոսաշրջության ոլորտ» բառերն առաջարկում ենք փոխարինել «զբոսաշրջության բնագավառ» բառերով՝ օրենքի միասնական եզրութաբանությունն ապահովելու նպատակով: Բացի այդ, նշված նախագծի հոդվածների համարակալումն անհրաժեշտ է խմբագրել:
24. ««Գովազդի մասին» օրենքում լրացում կատարելու մասին» օրենքի նախագծի 1-ին հոդվածով լրացվող պարբերության համաձայն՝ արգելվում է գովազդի նպատակով Հայաստանը և հայկական զբոսաշրջային արդյունքը ներկայացնող նկարներ, տարբեր չափերի ու ձևերի թղթեր, պաստառներ, վահանակներ, ցուցանակներ, ցուցատախտակներ տեղադրելը կամ փակցնելը ավտոմոբիլային տրանսպորտային միջոցների մեջ, դրանց վրա կամ մոտակայքում: Կարծում ենք՝ նշված արգելքը բավարար չափով որոշակի չէ, քանի որ պարզ չէ՝ ինչ չափանիշների հիման վրա պետք է գնահատվի համապատասխան վահանակների, ցուցանակների և այլնի՝ ավտոմոբիլային տրանսպորտային միջոցների մոտակայքում տեղադրված լինելու հանգամանքը:
Միևնույն ժամանակ գտնում ենք, որ հիշյալ արգելքի խախտման համար անհրաժեշտ է նախատեսել պատասխանատվություն:
25. ««Պետական տուրքի մասին» օրենքում փոփոխություն կատարելու մասին», «Հայաստանի Հանրապետության ստուգումների կազմակերպման մասին» օրենքում լրացումներ և փոփոխություն կատարելու մասին», ««Ավտոմոբիլային տրանսպորտի մասին» օրենքում լրացում կատարելու մասին», ««Հաշմանդամություն ունեցող անձանց իրավունքների մասին» օրենքում լրացումներ կատարելու մասին» օրենքների նախագծերի վերաբերյալ առարկություններ չունենք:
26. Միևնույն ժամանակ հարկ ենք համարում անդրադառնալ նախագծերի փաթեթի ընդունման հիմնավորմանը: Այսպես, նախագծերի հիմնավորման «Կարգավորման նպատակը և բնույթը» բաժնի 3-րդ կետի համաձայն՝ քաղաքացիների սպառողական իրավունքների պաշտպանության նպատակով նախատեսվել է զբոսաշրջային փաթեթների պարտադիր ապահովագրության դրույթ, մինչդեռ նախագծերի փաթեթում նման կարգավորում առկա չէ: 
	Միևնույն ժամանակ նախագծերի ընդունման հիմնավորման առնչությամբ հարկ է նկատի ունենալ, որ նորմատիվ իրավական ակտի ընդունման հիմնավորման ճիշտ կառուցվածքը և բովանդակությունն առանցքային նշանակություն ունեն, քանի որ հիմնավորման միջոցով նախագիծը մշակողը պարզաբանում է իրավական ակտի ընդունման նպատակը, կարգավորման անհրաժեշտությունը, կարգավորման համար ընտրված եղանակի նպատակահարմարությունը, պարզաբանում է նախագծով առաջարկվող կարգավորումների բնույթն ու նպատակը, իրավական ակտի ընդունմամբ ակնկալվող արդյունքները: 
Նորմատիվ իրավական ակտի ընդունման հիմնավորմանն առավել խիստ բովանդակային պահանջներ են առաջադրվում, մասնավորապես օրենքների պարագայում` հաշվի առնելով դրանցով կարգավորվող հասարակական հարաբերությունների բնույթը և այդ ակտերի տեղն իրավական ակտերի համակարգում: Նորմատիվ իրավական ակտի ընդունման հիմնավորման բովանդակության մեջ պետք է նկարագրվեն գործող օրենսդրական դաշտը, առկա իրավական կարգավորումները, կարգավորման ենթակա հարաբերությունների ոլորտում գործնականում առկա խնդիրները, հնարավոր օրենսդրական բացերը, տվյալ բնագավառում իրականացվող պետական քաղաքականությունը: 
Նախագծերի փաթեթով արմատապես վերանայվում են զբոսաշրջության բնագավառին առնչվող գործող օրենսդրական կարգավորումները, մինչդեռ, հիմնավորման մեջ բացակայում են կարգավորման համար ընտրված այս կամ այն եղանակի նպատակահարմարության մանրամասն հիմնավորումը խնդրո առարկա իրավահարաբերությունների կարգավորման վերաբերյալ ուսումնասիրված միջազգային փորձի, ոլորտը կարգավորող միջազգային-իրավական փաստաթղթերի վերլուծության տվյալները, ինչն էական է համեմատության օբյեկտիվ և համոզիչ բազա ապահովելու համար: Հաշվի առնելով վերոգրյալը` Նախագծերի հիմնավորումն անհրաժեշտ է լրամշակել:

	












Ընդունվել է։ Սահմանումը խմբագրվել է։






Ընդունվել է։ Բնորոշումն ամբողջությամբ համապատասխանեցվել է Եվրոպական խորհրդարանի և Խորհրդի 2015 թվականի նոյեմբերի 25-ի 2015/2302/ԵՀ հրահանգով նախատեսված սահմանմանը։ 



















Ընդունվել է։ Սահմանումը հստակեցվել է։













Ընդունվել է։ Սահմանումը համապատասխանեցվել է Եվրոպական խորհրդարանի և Խորհրդի 2015 թվականի նոյեմբերի 25-ի 2015/2302/ԵՀ հրահանգով նախատեսված սահմանմանը։
















Ընդունվել է։ Սահմանումը խմբագրվել է։













Ընդունվել է














Ընդունվել է։ Հստակեցվել է «զբոսաշրջային փորձառություն» սահմանումը։






Ընդունվել է։ Սահմանումը հանվել է՝ հաշվի առնելով, որ Նախագծի 8-րդ հոդվածի 1-ին մասում արդեն գործառույթը հստակեցված է։


Ընդունվել է մասամբ։ Վարչական ռեգիստրի և զբոսաշրջային ռեսուրսների գրանցամատյանի վերաբերյալ դրույթները խմբագրման արդյունքում 8-րդ և 9-րդ հոդվածներով են ներկայացված։ Ըստ փոփոխության՝ վարչական ռեգիստրը վարվում է ՀՀ կառավարության սահմանած կարգով, իսկ զբոսաշրջային ռեսուրսների գրանցամատյանը՝ պետական լիազոր մարմնի ղեկավարի հաստատած կարգով։ Սահմանվել է նաև զբոսաշրջության ոլորտի պետական լիազոր մարմինը՝ ՀՀ կառավարության որոշմամբ սահմանված լիազորված պետական կառավարման մարմին։






Ընդունվել է։ Դրույթը հնարավորինս հստակեցվել է և ընդգրկում է հնարավոր բոլոր զբոսաշրջային ծառայություններ մատուցող անձանց։
























Ընդունվել է մասամբ․ դրույթը խմբագրվել է։ Հաշվի առնելով այն հանգամանքը, որ բացի ծանուցման պահանջից առկա են նաև օրեքով սահմանված այլ պահանջներ՝ դրույթը շարադրվել է ՀՀ օրենսդրությամբ  գործունեության իրականացման համար սահմանված պահանջներին համապատասխանության տեսանկյունից։























 
Ընդունվել է մասամբ։ Հյուրանոցային ծառայություններ մատուցող անձանց՝ համապատասխան կազմակերպությունների անդամակցության պահանջը հանվել է՝ գործունեությունը սահմանելով ծանուցման ենթակա գործունեության տեսակ։ Սակայն, հյուրանոցային տնտեսության օբյեկտների կամավոր որակավորման դրույթը պահպանվել է՝ հաշվի առնելով միջազգային ընդունված չափանիշներին համապատասխան հյուրանոցային տնտեսության օբյեկտների միջոցով Հայաստանը որպես բարենպաստ և գրավիչ երկիր ներկայացնելու անհրաժեշտությունից։























Ընդունվել է։ Կատարվել են համապատասխան փոփոխությունները՝ նաև համապատասխանեցնելով Եվրոպական խորհրդարանի և Խորհրդի 2015 թվականի նոյեմբերի 25-ի 2015/2302/ԵՀ հրահանգով նախատեսված դրույթներին։



















Ընդունվել է։














Ընդունվել է ի գիտություն: Հոդվածի առկայությունը չի հակասում ՀՀ քաղաքացիական օրենսգրքի 780-րդ հոդվածի 1-ին մասին:





Ընդունվել է մասամբ․ լիազորությունները սահմանվել են «Զբոսաշրջության մասին» ՀՀ օրենքի նախագծով։



Ընդունվել է ի գիտություն․ հոդվածն ամբողջությամբ խմբագրվել է։ Հաշվի առնելով այն հանգամանքը, որ զբոսաշրջային կենտրոն (կլաստեր) կառավարող կազմակերպությունների հավատարմագրման պահանջը հանվել է՝ անավարտ բովանդակությամբ կարգավորումը ևս հանվել է։

Ընդունվել է մասամբ: «Օրենսդրություն» բառը փոխարինվել է «օրենքներին» բառով:
«Զբոսաշրջության մասին» Հայաստանի Հանրապետության օրենքով սահմանված պահանջների պահպանման նկատմամբ լիազոր մարմինը սահմանված է «Վարչական իրավախախտումների վերաբերյալ» ՀՀ օրենսգրքով: Բացի այդ՝ զբոսաշրջության բնագավառում պահանջների պահպանման նկատմամբ պետական հսկողություն կարող են իրականացնել նաև այլ համապատասխան լիազոր մարմիններ, որոնք նշելու անհրաժեշտություն ևս չկա՝ հաշվի առնելով այն հանգամանքը, որ դրանք ևս կարգավորված են օրենքներով։ 





Ընդունվել է։ Նախագծերի ուժի մեջ մտնելու ժամկետները խմբագրվել են։



















































































































Ընդունվել է ի գիտություն։ Նախագիծը խմբագրվել է․արդյունքում նշված խնդիրը առկա չէ։




























Ընդունվել է ի գիտություն։ Նախագիծը խմբագրվել է․ արդյունքում նշված խնդիրը առկա չէ։ 





Ընդունվել է ի գիտություն։ Նախագիծը խմբագրվել է․ արդյունքում նշված խնդիրը առկա չէ։ 













Ընդունվել է։ Հոդվածը խմբագրվել է և ընդգրկվել է «Զբոսաշրջության մասին» ՀՀ օրենքի նախագծում: Արգելքի խախտման համար նախատեսվել է պատասխանատվություն:

















Ընդունվել է։ Հիմնավորումը խմբագրվել է:

	 1. ՀՀ Կենտրոնական բանկ
	23.03.2023թ.

	
	N 15.4 -07/241-23

	
Ձեր կողմից ներկայացված «Զբոսաշրջության մասին», «Վարչական իրավախախտումների վերաբերյալ օրենսգրքում լրացումներ կատարելու մասին», «Գործունեության իրականացման ծանուցման մասին» օրենքում լրացումներ կատարելու մասին», «Պետական տուրքի մասին» օրենքում լրացումներ կատարելու մասին», «Հայաստանի Հանրապետությունում ստուգումների կազմակերպման և անցկացման մասին» օրենքում լրացում կատարելու մասին», «Ավտոմոբիլային տրանսպորտի մասին» օրենքում լրացում կատարելու մասին» և «Հաշմանդամություն ունեցող անձանց իրավունքների մասին» օրենքում լրացումներ կատարելու մասին» Հայաստանի Հանրապետության օրենքների նախագծերի փաթեթի (այսուհետ՝ Նախագիծ) վերաբերյալ Հայաստանի Հանրապետության կենտրոնական բանկը (այսուհետ՝ Կենտրոնական բանկ) հայտնում է հետևյալը.
1․ Նախագծի համաձայն արտագնա զբոսաշրջության հետ կապված ծառայություններ մատուցող Զբոսաշրջային օպերատորի  և Արտագնա զբոսաշրջային գործակալի համար նախատեսվում է ֆինանսական երաշխիք ունենալու և ներկայացնելու պարտականություն։ 
Այս կապակցությամբ հայտնում ենք, որ Հայաստանի Հանրապետության քաղաքացիական օրենսգրքում չկա սահմանված ֆինանսական երաշխիք եզրույթը։ Քաղաքացիական օրենսգրքի 368-րդ հոդվածի համաձայն պարտավորությունների կատարումը կարող է ապահովվել երաշխիքով, իսկ 383-րդ հոդվածի համաձայն երաշխիք կարող է տրամադրել բանկը, այլ վարկային կազմակերպությունը կամ ապահովագրական ընկերությունը։ Թեև երաշխիք կարող են տրամադրել բացառապես բանկ, վարկային կազմակերպություն և ապահովագրական ընկերություն հանդիսացող ֆինանսական կազմակերպությունները, այնուամենայնիվ Քաղաքացիական օրենսգիրքը չի կիրառում «Ֆինանսական երաշխիք» եզրույթը։ 
Հետևաբար, տարընկալումներից և մեկնաբանություններից խուսափելու համար առաջարկում ենք կիրառել այնպիսի եզրույթներ, որոնք համապատասխանում են արդեն իսկ գործող կարգավորումներին։
2․ Օրենքի նախագծի 17-րդ հոդվածի 6-րդ մասով նախատեսվում է, որ զբոսաշրջային օպերատորի և արտագնա զբոսաշրջային գործակալի կողմից ֆինանսական երաշխիքի չափերը, պարբերականությունը, ներկայացման կարգը և ֆինանսական երաշխիքի տեքստի օրինակելի ձևը սահմանում է Հայաստանի Հանրապետության կառավարությունը։
Այս կապակցությամբ նախ հայտնում ենք, որ Նախագծի համաձայն զբոսաշրջային օպերատորը և արտագնա զբոսաշրջային գործակալն իրենց գործունեության ընթացքում պարտավորությունների ապահովման համար պետք է ունենան ֆինանսական երաշխիք։ Հետևաբար,  անհասկանալի է ֆինանսական երաշխիքի պարբերականություն սահմանելու անհրաժեշտությունը։ 
Բացի այդ, հայտնում ենք, որ Ֆինանսական կազմակերպություններն ինքնուրույն են որոշում և ձևավորում իրենց կողմից մատուցվող ծառայությունների շրջանակը և պայմանները։ Հետևաբար, առաջարկում ենք Կառավարության որոշման նախագծման փուլում առնվազն ներգրավել նաև ֆինանսական կազմակերպություններին, որպեսզի առաջարկվող կարգավորումները համահունչ լինեն շուկայում գործող պայմաններին։


3․ Օրենքի նախագծի 17-րդ հոդվածի 7-րդ մասով նախատեսվում է, որ ֆինանսական երաշխիք կարող են թողարկել բացառապես Հայաստանի Հանրապետության տարածքում գրանցված և լիցենզավորված բանկերը, օտարերկրյա բանկերի մասնաճյուղերը կամ ապահովագրական ընկերությունները, եթե այդ ֆինանսական երաշխիքները բավարարում են սույն օրենքով և դրա հիման վրա ընդունված ենթաօրենսդրական նորմատիվ իրավական ակտերով ֆինանսական երաշխիքների համար սահմանված պայմաններին։ 
Կարծում ենք՝ անհրաժեշտ է վերանայել ձևակերպումը և սահմանել, որ զբոսաշրջային օպերատորների և արտագնա զբոսաշրջային գործակալի պարտավորությունների կատարման ապահովման համար կարող են ներկայացվել միայն տվյալ (17-րդ հոդվածի 7-րդ մասով սահմանված) ֆինանսական կազմակերպությունների կողմից տրամադրված երաշխիքները։ Միևնույն ժամանակ առաջարկում ենք ֆինանսական կազմակերպությունների ցանկին ավելացնել նաև վարկային կազմակերպություններին, իսկ ապահովագրական ընկերությունների դեպքում  երաշխիք գործիքի փոխարեն սահմանել երաշխիքի տրամադրման դասով ապահովագրություն գործիքը։

Բացի այդ, Նախագծի 17-րդ հոդվածի 7-րդ մասից բխում է, որ ֆինանսական կազմակերպությունները կարող են թողարկել երաշխիք, եթե երաշխիքները բավարարում են սույն օրենքով և դրա հիման վրա ընդունված ենթաօրենսդրական նորմատիվ իրավական ակտերով ֆինանսական երաշխիքների համար սահմանված պայմաններին։ Առաջարկվող կարգավորումն իրավակիրառ պրակտիկայում կարող է խնդրահարույց լինել, հաշվի առնելով այն հանգամանքը, որ եթե ֆինանսական կազմակերպությունները չբավարարեն երաշխիքի համար սահմանված պահանջներին, ապա զբոսաշրջային օպերատորի և արտագնա զբոսաշրջային գործակալի կողմից երաշխիք ունենալու պարտադիր պահանջը չի ապահովվի։ 
Հայտնում ենք նաև, որ երաշխիքները չեն թողարկվում, հետևաբար խմբագրման կարիք ունի «ֆինանսական երաշխիք թողարկել» եզրույթը։  


4․ Օրենքի նախագծի 17-րդ հոդվածի 8-րդ մասով նախատեսվում է, որ ֆինանսական երաշխիքն անհետկանչելի է։ Ֆինանսական երաշխիքով ապահովվում են սպառողների նկատմամբ զբոսաշրջային օպերատորի կամ արտագնա զբոսաշրջային գործակալի ստանձնած պարտավորությունները։ 

Քաղաքացիական օրենսգրքի 386-րդ հոդվածով սահմանված է, որ երաշխիքը չի կարող հետ կանչվել երաշխիք տրված անձի կողմից, եթե այլ բան նախատեսված չէ երաշխիքով։ Թեև Օրենքի նախագծով առաջարկվող երաշխիքը նպատակ ունի ապահովել սպառողների նկատմամբ զբոսաշրջային օպերատորի կամ արտագնա զբոսաշրջային գործակալի ստանձնած պարտավորությունները, այնուամենայնիվ իրավակիրառ պրակտիկայում Քաղաքացիական օրենսգրքի և «Զբոսաշրջության մասին» օրենքի կարգավորումները տարընկալումների և մեկնաբանությունների տեղիք կարող են տալ։

5․ Օրենքի նախագծի 17-րդ հոդվածի 9-րդ մասով նախատեսվում է, որ ֆինանսական երաշխիքով որպես պարտատեր (բենեֆիցիար) հանդես է գալիս Հայաստանի Հանրապետությունը՝ ի դեմս պետական լիազոր մարմնի։ Ֆինանսական երաշխիքով պահանջ ներկայացնելու իրավունքը պատկանում է պետական լիազոր մարմնին։

Հաշվի առնելով, որ Օրենքի նախագծի համաձայն Ֆինանսական երաշխիքով ապահովվում են սպառողների նկատմամբ զբոսաշրջային օպերատորի կամ արտագնա զբոսաշրջային գործակալի ստանձնած պարտավորությունները հասկանալի չէ, թե ինչու է բենեֆիցիար հանդիսանում Հայաստանի Հանրապետությունը։ Միաժամանակ, այս համատեքստում հասկանալի չէ նաև, թե երաշխիքով պահանջ ներկայացնելու իրավունքն ինչու է պատկանում պետական լիազոր մարմնին։










6․Օրենքի նախագծի 17-րդ հոդվածի 10-րդ կետով նախատեսվում է երաշխիքի չափով հատուցում, եթե ֆինանսական վիճակի վատթարացմամբ պայմանավորված կամ իրենց ծառայություններից օգտվող անձանց վստահությունը չարաշահելով խաբեության կամ այլ չարամիտ նպատակով ֆինանսական երաշխիքը ներկայացրած զբոսաշրջային օպերատորը կամ արտագնա զբոսաշրջային գործակալը չի կատարում կամ ոչ պատշաճ է կատարում կամ հրաժարվում է կատարել սպառողի հանդեպ ստանձնած պարտավորությունները, ինչի արդյունքում անհնար է դարձել զբոսաշրջիկի կամ Հայաստանի Հանրապետության ռեզիդենտ հանդիսացող անձի կամ նրանց խմբի մեկնումը Հայաստանի Հանրապետությունից կամ վերադարձը Հայաստանի Հանրապետություն։ Առաջարկում ենք նշված կարգավորումից հանել «ֆինանսական վիճակի վատթարացմամբ պայմանավորված կամ իրենց ծառայություններից օգտվող անձանց վստահությունը չարաշահելով խաբեության կամ այլ չարամիտ նպատակով» բառերը հաշվի առնելով այն հանգամանքը, որ երաշխիքով  պետք է ապահովվեն այն դեպքերը, երբ զբոսաշրջային օպերատորը կամ արտագնա զբոսաշրջային գործակալը չի կատարում կամ ոչ պատշաճ է կատարում կամ հրաժարվում է կատարել սպառողի հանդեպ ստանձնած պարտավորությունները՝ անկախ հիմքից։ 
Հաշվի առնելով վերոգրյալը, առաջարկում ենք Օրենքի նախագծի կարգավորումները համապատասխանեցնել գործող կարգավորման դաշտին։ Միևնույն ժամանակ, առաջարկում ենք երախշիքի փոխարեն դիտարկել Զբոսաշրջային օպերատորի և Արտագնա զբոսաշրջային գործակալի կողմից սպառողի հանդեպ ստանձնած պարտավորությունների կատարման համար  ապահովագրության սխեման՝ համագործակցելով ֆինանսական շուկայի մասնակիցների հետ։
Կենտրոնական բանկն իր պատրաստակամությունն է հայտնում ներկայացված առաջարկները քննարկելու հարցում։   


	








Ընդունվել է
«Ֆինանսական երաշխիք» եզրույթը փոխարինվել է «երաշխիք» եզրույթով, ինչպես պահանջում է ՀՀ քաղաքացիական օրենսգիրքը։ «Ֆինանսական երաշխիք» հասկացությունն օգտագործվել էր նման կերպ, որպեսզի զբոսաշրջության բնագավառում գործունեություն իրականացնողների համար ավելի ընկալելի լինի, թե ինչի մասին է խոսքը գնում, հատկապես, որ զբոսաշրջության բնագավառում միջազգային լավագույն փորձի ուսումնասիրությունը ցույց է տվել, որ հենց այդ եզրույթն է օգտագործվում։

Միաժամանակ երաշխիք թողարկող ֆինանսական կազմակերպությունների ցանկում ավելացվել է «վարկային կազմակերպությունը»։ 





Ընդունվել է մասնակի
Հաշվի առնելով, որ թե՛ ՀՀ քաղաքացիական օրենսգիրքը, թե՛ URDG 758 սահմանում են, որ երաշխիքը տրվում է որոշակի ժամկետով կամ պետք է ունենա «expiry date» (դադարման օր), ուստի ՀՀ կառավարության որոշմամբ է որոշվելու, թե ինչ ժամկետով է թողարկվելու երաշխիքը և քանի տարին մեկ է այն ենթակա թարմացման։ Հակառակ պարագայում հնարավոր է երկար ժամկետով երաշխիքներ չտրամադրվեն և արդյունքում խնդիրներ առաջանան։

ՀՀ կառավարության որոշման նախագծի քննարկման ժամանակ անպայման ապավինելու ենք ՀՀ կենտրոանական բանկի գործընկերների աջակցությանը, և միանշանակ ֆինանսական կազմակերպությունները ներգրավվելու են այս հարցի քննարկման ժամանակ։ Հաշվի առնելով, որ օրենքի ուժի մեջ մտնելը նախատեսվում է գրեթե մեկ տարի անց, հնարավոր կլինի այդ ժամանակահատվածում անցկացնել հանդիպումներ և խորհրդակցություններ։


Ընդունվել է 
Փոփոխվել է ձևակերպումը երաշխիք ներկայացնելու մասով։ Ընդունելի է, որ նախկին խմբագրությամբ կարող էր տպավորություն առաջանալ, որ նախագիծը կարգավորում է ֆինանսական կազմակերպությունների՝ երաշխիք տալու իրավունքը, այլ ոչ թե զբոսաշրջային օպերատորի և արտագնա զբոսաշրջային գործակալի երաշխիք ներկայացնելու պարտականությունը։ 
Ընդունելի է դիտարկումը, և ամբողջովին համաձայն ենք, որ ֆինանսական կազմակերպություններն ինքնուրույն են որոշելու երաշխիքի թողարկոմը, որը հրապարակային պայմանագիր չի հանդիսանում և նաև հարց է առաջանում, թե արդյոք ֆինանսական կազմակերպությունները ցանկություն կունենան զբոսաշրջության բնագավառում գործող կազմակերպություններին տրամադրել երաշխիք։ Սակայն երաշխիք տրամադրելու հարցերը կարգավորվում են նաև ՀՀ քաղաքացիական օրենսգրքով և ֆինանսական կազմակերպություններից բանկերն առնվազն առաջարկում են երաշխիքների թողարկում որպես ֆինանսական գործառնությունների մաս։ Եթե զբոսաշրջային գործունեության սուբյեկտը ցանկություն ունենա ստանալու երաշխիք և բանկերը կամայականորեն մերժեն մատուցել նման ֆինանսական ծառայություն, ապա հարցը ենթակա կլինի լուծման դատական կարգով։ Սակայն որպեսզի եռնպահ մնանք նման իրավիճակների առաջացումից, ՀՀ կառավարության նախագծման փուլում ՀՀ կենտրոնական բանկի գործընկերների հետ համագործակցությամբ ֆինանսական կազմակերպությունների հետ կքննարկվեն նման հարցերը։ Սա նաև թույլ կտա ֆինանսական կազմակերպությունների ստանալու լրացուցիչ 'շահույթ, իսկ զբոսաշրջային ծառայություններից օգտվող սպառողներին կտրամադրի հավելյալ պաշտպանություն։



Ընդունվել է ի գիտություն
Կարծում ենք, որ հակասություն գոյություն չունի։ Հաշվի առնելով, թե որ դեպքերի համար է նախատեսված երաշխիքով արտավորությունների ապահովումը, հնարավոր չէ թույլ տալ, որ թողարկված երաշխիքը հետ կանչվի։ Նաև նախատեսվում է, որ ՀՀ կառավարությունը հաստատելու է երաշխիքի տեքստի օրինակելի ձև, ուստի փորձել են հստակեցնել, որ հնարավոր չլինի ֆինանսական կազմակերպություններից վերցնել այնպիսի երաշխիքներ, որոնք հետագայում հետ կանչվեն կամ այլ նկատառումներով ֆինանսական կազմակերպությունները հրաժարվեն հատուցել բենեֆիցիարին։






Ընդունվել է
Հաշվի առնելով, որ ՀՀ Սահմանադրությամբ և օրենսքներով Հայաստանի Հանրապետությունն այլ իրավաբանական անձանց հետ հարաբերություններում հանդես է գալիս որպես իրավաբանական անձ, իսկ նրա անունից իրավունքները և պարտականությունները իրացնում են պետական լիազոր մարմինները, ՀՀ-ն սահմանվել է որպես բենեֆիցիար, քանի որ պետական մարմինը չի կարող լինել բենեֆիցիար։ Բացի այդ, բացառված չէ, որ հետագայում պետական կառավարման համակարգում կատարվեն փոփոխություններ, ինչի հետևանքով պետական լիազոր մարմնի անվանում փոփոխվի կամ այլ իրավիճակներ առաջանան ու դրա հետևանքով երաշխիքով ապահովված իրավունքի իրացումը չվտանգվի, ընտրվել է նման ձևակերպումը։ 
Խոսքը վերաբերում է զուտ երաշխիքով ապահովված գումարը գանձելու պահին իրավունքի իրացմանը, որպեսզի պետական լիազոր մարմինը առանց վարչարարական մեխանիզմների կարողանա արագ կերպով իրացնել գումարը գանձելու իրավունքը։ Հատկապես եթե հաշվի առնենք, որ խեսքը վերաբերում է, օրինակ, այնպիսի դեպքի, երբ ՀՀ քաղաքացիներին անհրաժեշտ լինի հրատապ կարգով արտասահմանյան օդանավակայանից տեղափոխել, վարչարարությունը հնարավոր է ձգձգի գործընթացը։

Ձևակերպումը փոփոխվել է։



Ընդունվել է մասնակի
Երաշխիքով գումար գանձելու պարտականությունները փորձել ենք մասնավորեցնել, հակառակ դեպքում կարող է ստացվել մի իրավիճակ, երբ որևէ պարտականության խախտման կամ ոչ պատշաճ կատարման արդյունքում խնդիր առաջանա երշախիքով գումար գանձելու, որն ի սկզբանե օրենքի նպատակը չի հանդիսացել։ Նման սահմանափակ դեպքերը կամ վերցված են նախկինում եղած իրավիճակներից կամ ՀՀ վարչապետի աշխատակազմի վարչությունների դիտարկումներից։ Փորձել ենք սահմանափակել դրանց կիրառումը։

Ընդունելի է այն դիտարկումը, որ անհրաժեշտ է մինչև օրենքն ուժի մեջ մտնելը համագործակցել նաև ապահովագրական ընկերությունների հետ, որպեսզի վերջիններս կարողանան առաջարկել անհրաժեշտ պրոդուկտ, եթե իրենց երաշխիք թողարկելու համար դիմեն զբոսաշրջային գործունեության սուբյեկտները։ Այս մասով ևս անհրաժեշտություն է լինելու համագործակցել ՀՀ կենտրոնական բանի գործընկերների հետ։




